
ᑕᑯᒐᑦᓴᖅ  1: ᓄᓇᕕᐅᑉ  ᐃᒪᕐᐱᖁᑎᖓ.

ᔦᒥᔅ  
ᐯ

1 NMR ᐃᓕᖓ  ᐊ  – ᐃᓄᐃᑦ  ᐃᓂᖓ
2 NMR ᐃᓂᖓ  ᐸ  – ᐃᓄᐃᑦ/ᐊᓪᓓᑦ  ᑲᑎᒪᔪᒥᒃ  ᐃᓂᖓ
3 NMR ᐃᓂᖓ  ᑕ  – ᐊᓪᓓᑦ  ᐃᓂᖓ
4 ᐊᑦᔨᒌᒥᒃ  ᐊᑐᕐᓂᖅ  ᐊᒻᒪᓗ  ᑲᒪᒋᔭᖃᕐᓂᖅ  ᓄᓇᕘᒻᒥᐅᓗ
5 ᑐᕐᖃᑕᕐᕖᑦ  ᓄᓀᑦ

ᑕᓯᐅᔭᕐᔪᐊᖅ

ᓄᕗᒻᒥᐅᑦ

ᐅᖓᕙᒥᐅᑦ
ᓛᐸᑐᐊᑉ  
ᑕᕆᐅᖓ

ᓄᓇᕕᒃ

3

ᐱᒋᐊᕐᓯᒪᕕᖓ  

ᓄᓇᕕᐅᑉ  ᐃᒪᕐᐱᖓᓂᒃ  ᐸᕐᓀᑏᑦ  ᑲᑎᒪᔩᑦ 
(NMRPC) ᑎᒥᐅᕗᖅ  ᐃᓄᓐᓂᒃ  ᐊᐅᓚᑦᓯᒍᑦᔨᔨᐅᑦᓱᓂ  
ᓄᐃᑕᐅᓯᒪᑦᓱᓂ  ᓄᓇᕕᒻᒥ  ᐃᓄᐃᑦ  ᓄᓇᖃᕐᓂᒧᑦ  
ᐊᖏᖃᑎᒌᒍᑎᐅᑉ  (NILCA) ᐊᑖᓂ. NILCA 
ᐱᓇᓱᐊᕐᑎᓯᔪᖅ  NMRPC-ᒥᒃ  ᓄᐃᑦᓯᒋᐊᖃᕐᑎᓗᒍ  
ᐃᒪᕐᐱᐅᑉ  ᐊᑐᕐᑕᐅᓂᖏᓐᓄᑦ  ᐸᕐᓀᒍᑎᒥᒃ  
ᒪᓕᒐᑦᓴᓕᐅᕐᓗᓂ  ᐊᒻᒪᓗ  ᓯᕗᒧᐊᑦᑎᓯᔨᐅᓗᓂ  
ᐊᑐᕋᑦᓴᑕᖏᓐᓄᐊᖓᔪᓂᒃ  ᐊᒻᒪᓗ  ᐱᕙᓪᓕᐊᑎᑦᓯᓂᕐᒥᒃ  
ᓄᓇᕕᐅᑉ  ᐃᒪᕐᐱᖁᑎᖓᓂ. ᓄᓇᕕᐅᑉ  ᐃᒪᖁᑎᖓ  
ᐃᓘᓐᓇᖓ  ᑕᕆᐅᖅ  ᐊᒻᒪᓗ  ᕿᑭᕐᑕᖏᑦ  ᓯᑦᔭᐅᑉ  
ᓯᓚᑖᓃᑦᑐᑦ  ᓄᓇᕕᐅᑉ  (ᑕᑯᒐᑦᓴᖅ  1). 

  

ᑕᑯᒐᑦᓴᖅ  2: ᐊᐅᓚᑦᔦᓂᖅ  ᑐᓴᕐᑎᓯᓂᕐᒥᒃ  ᐱᕙᓪᓕᐊᓂᖓᓂᒃ  ᐃᒪᕐᐱᐅᑉ  ᐊᑐᕐᑕᐅᓂᖓᓄᑦ  ᐸᕐᓀᒍᑎᐅᑉ  ᐱᒍᑦᔨᓗᒍ  
ᓄᓇᕕᐅᑉ  ᐃᒪᕐᐱᖓ.

ᓄᓇᓕᓐᓄᑦ  
ᐊᕐᕕᑕᕐᓂᖅ

ᐃᒪᕐᐱᒥᒃ  ᐸᕐᓀᓂᕐᓄ   
ᐋᕐᕿᓱᐃᓯᒪᐅᑎᒧᑦ  

ᖃᐅᔨᓴᕐᓃᑦ

ᐃᒪᕐᐱᒥᒃ  ᐸᕐᓀᓂᕐᓄ   
ᐋᕐᕿᓱᐃᓯᒪᐅᑎᒧᑦ

ᐃᒪᕐᐱᒥᒃ  ᐸᕐᓀᓂᕐᓄ   
ᐋᕐᕿᓱᐃᓯᒪᐅᑎᒧᑦ

ᐃᑲᔪᕐᓯᒋᐊᕐᓂᒧᑦ  
ᓄᐃᑕᐅᓂᖓᓂᒃ  ᐃᒪᕐᐱᐅᑉ  
ᐊᑐᕐᑕᐅᓂᖏᓐᓄᑦ  ᐸᕐᓀᒍᑎᐅᑉ, 
ᐊᒥᓱᐃᓂᒃ  ᐃᓕᒃᑰᑎᕐᑎᓗᒋᑦ  
ᐱᒋᐊᕐᑎᓯᒋᐊᖃᕐᑐᒍᑦ  
ᐱᑐᑦᓯᒪᑎᑦᓯᐅᑎᑦᓴᓂᒃ  
ᓄᓇᕕᒻᒥᐅᓂᒃ  ᐊᒻᒪᓗ   
ᓄᐃᑦᓯᓗᑎᒃ  ᓯᕗᓂᕐᒥ  ᑖᒃᑯᓭᓐᓇᓂᒃ  ᑕᑯᓐᓇᖑᐊᕐᑕᖏᓐᓂᒃ  
ᐃᓕᖓᔪᓂᒃ  ᐃᒪᕐᐱᐅᑉ  ᐸᕐᓀᑕᐅᓂᖓᓄᑦ  (ᑕᑯᒐᑦᓴᖅ  2). 
ᓄᓇᓕᓐᓄᑦ  ᐊᕐᕕᑕᕐᓯᒪᔪᒍᑦ  ᔭᓄᐊᔨᒥᑦ  ᒫᑦᓯᒧᑦ  2023-
ᒥ  ᑐᓴᕐᑎᓯᓕᑌᓐᓇᕆᐊᕐᑐᓱᑕ  NMRPC-ᒥᒃ  ᓄᓇᓕᓐᓂᒃ  
ᐊᒻᒪᓗ  ᐃᓱᒪᖏᓐᓂᒃ  ᑐᓴᕆᐊᕐᑐᓱᑕ, ᐊᑑᑎᓲᖏᓐᓂᒃ, ᐊᒻᒪᓗ  
ᐃᓱᒫᓘᑎᖏᓐᓂᒃ  ᓄᓇᕕᐅᑉ  ᐃᒪᕐᐱᖓᓄᐊᖓᔪᓂᒃ.

ᐊᕐᕕᑕᕐᕕᐅᓚᐅᔫᑦ  ᓯᓵᓯᐱ, ᕗᐊᑉᒪᑰᔅᑐᐃ, ᐊᒻᒪᓗ  
12-ᖏᑦ  14-ᒍᑎᓗᒋᑦ  ᓄᓇᕕᒻᒥ  ᓄᓇᓖᑦ  - 
ᐃᕗᔨᕕᒃ  ᐊᒻᒪᓗ  ᑰᑦᔪᐊᖅ  ᐁᕕᐅᕐᖃᔭᓚᐅᔪᖕᖏᑑᒃ  
ᓯᓚᕐᓂᓗᒻᒧᑦ  ᐊᒻᒪᓗ  ᐱᕕᑦᓴᑭᓗᐊᒧᑦ, ᑖᒃᑯᐊ  
ᐱᑦᔪᑕᐅᑎᓗᒋᒃ. ᓄᓇᓕᓐᓄᑦ  ᐊᕐᕕᑕᕐᓱᑕ  ᐃᓄᓐᓂᒃ  
ᐊᐱᕐᓱᖃᑦᑕᓚᐅᔪᔪᒍᑦ  ᐃᓱᒪᒋᔭᖏᓐᓂᒃ  ᖃᓄᐃᓘᕐᓗᒋᑦ  
ᐱᓇᓱᐊᕈᑕᐅᒋᐊᖃᕐᒪᖔᑕ  ᑲᒪᑎᑦᓯᐅᑏᑦ  ᐊᒻᒪᓗ  
ᖃᓄᐃᓘᕐᓗᒋᑦ  ᐱᕙᓪᓕᖁᑎᑦᓯᐊᒍᑎᓗᒋᑦ  
ᐃᓕᔭᐅᔪᑦᓴᐅᒪᖔᑕ  ᐅᖃᐅᓯᐅᖃᑦᑕᓯᒪᔪᑦ  
ᐱᓇᓱᐊᕐᑕᖏᓐᓄᑦ  NMRPC. ᐊᑐᖃᑦᑕᓚᐅᔪᔪᒍᑦ  
ᐅᖃᐅᓯᕆᔭᐅᓯᒪᔪᓂᒃ  ᓄᓇᓕᓐᓂ  ᐊᕐᕕᑕᕐᓂᒥ  
ᓄᐃᓚᖓᑦᓱᒋᑦ  ᑐᕌᕐᑕᐅᔪᑦ  ᖃᐅᔨᓴᕈᑕᐅᓚᖓᑦᓱᑎᒃ  
ᖃᐅᔨᒪᔪᒻᒪᕆᓐᓄᐊᖓᔪᑦ  ᐃᒪᕐᐱᒥᐅᑕᓂᒃ  ᐊᕙᑎᖏᓐᓂᓗ; 
ᓇᐅᓕᒫᓂᓪᓗ  ᖃᐅᔨᓴᕐᓂᖃᕐᓱᓂ  ᓄᓇᕕᒻᒥᐅᓕᒫᓂᒃ, 
ᐊᒻᒪᓗ  ᖃᐅᔨᓴᕐᒥᓱᒋᑦ  ᑎᒦᑦ  ᐊᓯᖏᓐᓄᑦ  
ᐸᕐᓀᓂᕐᓄᐊᖓᔪᖁᑎᖏᓐᓄᑦ  ᐱᓇᓱᐊᖃᑎᒋᓲᕐᑕ.  
ᐅᖃᐅᓯᕆᔭᐅᓯᒪᔪᖅ  ᖃᐅᔨᓴᕐᓂᓂᑦ  ᐱᓯᒪᑦᓱᑎᒃ  
ᐊᑐᕐᑕᐅᓛᕐᑐᑦ  ᑐᓴᕐᑎᓯᐅᑕᐅᓗᑎᒃ  ᑐᖓᓕᐊᓂ  
ᖃᓄᐃᓕᒋᐊᕐᑐᓴᐅᓕᕐᒪᖔᑦᑕ  ᖃᐅᔨᒪᐅᑎᒋᓗᒋᑦ: ᑖᑦᓱᒧᖓ  
ᐃᒪᕐᐱᒥᒃ  ᐸᕐᓀᓂᕐᓄᑦ  ᐋᕐᕿᓱᐃᓯᒪᐅᑎᒥᒃ:



2024 ᐅᓪᓗᐃᑦ  ᖃᐅᔨᓴᕐᕖᑦ ᓄᓇᓕᖓ

ᔭᓄᐊᔨ  20-21 ᑲᖏᕐᓱᐊᓗᑦᔪᐊᖅ

ᔭᓄᐊᔨ  22-23 ᐊᐅᐸᓗᒃ

ᔭᓄᐊᔨ  24-25 ᑲᖏᕐᓱᒃ

ᔭᓄᐊᔨ  26-28 ᑕᓯᐅᔭᖅ

ᔭᓄᐊᔨ  31-ᕕᕗᐊᔨ  2 ᑰᑦᔪᐊᕌᐱᒃ

ᕕᕗᐊᔨ  13-15 ᓴᓪᓗᐃᑦ

ᕕᕗᐊᔨ  14 ᐅᒥᐅᔭᖅ

ᕕᕗᐊᔨ15-16 ᐃᓄᑦᔪᐊᖅ

ᕕᕗᐊᔨ  16-17 ᐳᕕᕐᓂᑐᖅ

ᕕᕗᐊᔨ  17-18 ᐊᑯᓕᕕᒃ

ᕕᕗᐊᔨ  19-20 ᑲᖏᕐᓱᔪᐊᖅ

ᒫᑦᓯ  5-7 ᐃᕗᔨᕕᒃ

ᒫᑦᓯ  8 ᖁᐊᖅᑕᖅ

ᐁᐸᔭᓕ  3-5 ᓯᓵᓯᐱ

ᒣ  13-16 ᑰᑦᔪᐊᖅ

ᐃᒪᕐᐱᒥᒃ  ᐸᕐᓀᓂᕐᒧᑦ  ᐋᕐᕿᓱᐃᓯᒪᐅᑎᒧᑦ  ᑐᕌᕐᕕᐅᔪᑦ  
ᖃᐅᔨᓴᕐᑕᐅᔪᑦᓴᐅᓱᑎᒃ

ᑕᒡᒐᐅᑎᑦᓯᓚᐅᔪᔪᒍᑦ  ᑐᕌᕐᕕᐅᔪᓂᒃ  ᖃᐅᔨᓴᕈᑎᑦᓴᓂᒃ  
ᑕᑯᓂᐊᓪᓚᕆᖃᑦᑕᓱᒋᑦ  ᐃᓘᓐᓇᑎᒃ  ᓄᓇᕕᒻᒥ  ᓄᓇᓖᑦ, 
ᐃᓚᐅᑎᓗᒍ  ᕗᐊᑉᒪᑰᔅᑐᐃ, ᐊᒻᒪᓗ  ᓯᓵᓯᐱ  ᔭᓄᐊᔨ  
ᐊᒻᒪᓗ  ᒣ  2024 ᐊᑯᓐᓂᖓᓂ. ᐊᑯᓪᓕᐅᖃᑦᑕᓚᐅᔫᑦ, 
ᐅᓪᓗᑐᕐᓱᑎᒃ  ᒪᕐᕉᓂᒃ  ᐊᑐᓂᑦ  ᓄᓇᓖᑦ  ᐁᓯᒪᕕᒋᑦᓱᒋᑦ. 
ᐊᑯᓃᖕᖏᓂᕐᓴᐅᖃᑦᑕᓱᑕᓗ  ᐅᕝᕙᓘᓐᓃᑦ  
ᐊᑯᓃᕐᓂᓴᐅᖃᑦᑕᓱᑕ  ᐊᑐᓃᕐᑎᑐᓂ. 

ᖃᐅᔨᓴᕐᓂᖅ  ᐅᖃᐅᓰᒃ  ᒪᕐᕈᐃᒃ  ᐊᑐᕐᓱᒋᒃ  ᑲᔪᓯᓚᐅᔫᖅ  
ᐃᓘᓐᓇᑎᒃ  ᑐᑭᓯᐅᑎᑦᓭᑦ  ᖃᓪᓗᓈᕐᑎᑑᕐᑎᓗᒋᑦ  
ᐊᒻᒪᓗ  ᐃᓄᑦᑎᑐᑦ. ᑭᐅᔪᑦ  ᒪᓂᔨᕕᐅᖃᑦᑕᓚᐅᔫᑦ  

ᐱᑕᑦᓯᑐᐃᒍᓐᓇᓂᕐᒥᒃ  ᓯᑯᑦᓴᔭᑎᒍᑦ  ᐅᕝᕙᓘᓐᓃᑦ  
ᖃᕆᑕᐅᔭᑎᒍᑦ. NMRPC ᐱᓇᓱᑦᑎᖏᑦ  ᐊᒻᒪᓗ  
ᑐᑭᓯᓂᐊᕐᑎᖏᑦ  ᐊᑐᐃᓐᓇᐅᑎᓗᒋᑦ  ᐊᐱᕐᓲᑎᑦᓴᖃᕐᐸᑕ  
ᑭᐅᒍᓐᓇᓱᑎᒃ  ᖃᕆᑕᐅᔭᒃᑯᑦ  ᐱᑕᑦᓯᑐᐃᔪᓂᒃ. ᑭᐅᔪᑦ  
ᐱᑕᑦᓯᑐᐃᒍᓐᓇᓚᐅᔪᒻᒥᔪᑦ  ᖃᕆᑕᐅᔭᒃᑰᕈᓐᓇᐅᑎᒃ  
ᐃᑯᒪᒍᓐᓀᑎᓗᒍ  ᐊᓪᓚᒍᓐᓇᕕᖃᕐᓱᑎᒃ, 
ᒍᒪᒍᑎᒃ  ᐃᓱᒪᒥᑦᓱᑎᒃ. ᓄᓇᓕᓐᓂ  ᐃᓘᓐᓀᓂ  
ᑐᓵᔨᖃᖃᑦᑕᓚᐅᔫᖅ  ᑐᑭᓯᐅᑎᑦᓯᐊᖃᑦᑕᖁᓪᓗᒋᑦ  
ᐅᖃᐅᓯᖃᕋᓗᐊᕈᑎᒃ  ᖃᓪᓗᓈᕐᑎᑐᑦ  ᐊᒻᒪᓗ  
ᐃᓄᑦᑎᑐᑦ.

ᒪᖏᑦᑕᖅ  1: ᐅᓪᓗᖏᑦ  ᓄᓇᓕᓐᓄᑦ  ᐊᕐᕕᑕᕐᓃᑦ  ᑲᒪᕕᐅᒋᐊᕐᑐᑐᑦ  ᐃᒪᕐᐱᒥᒃ  ᐸᕐᓀᓂᕐᓄᑦ  ᐋᕐᕿᓯᒪᐅᑎᑦᓴᓂᒃ   
ᑐᕌᕐᑕᐅᔪᓄᑦ  ᖃᐅᔨᓴᕈᑕᐅᑦᓱᑎᒃ.

ᐃᓚᐅᓯᒪᔪᑦ

ᑎᑭᓚᐅᕋᑕ  ᐊᑐᓃᕐᑎᑐᓄᑦ  ᓄᓇᓕᓐᓄᑦ, 
ᐅᖄᕕᖃᕐᖄᖃᑦᑕᓚᐅᔪᔪᒍᑦ  ᓄᓇᓕᓐᓂ  
ᐆᒪᔪᕐᓯᐅᑏᑦ, ᐃᖃᓗᑦᓯᐅᑏᑦ, ᐊᒻᒪᓗ  ᒥᑭᒋᐊᕐᓂᐊᑏᑦ  
ᑲᑐᑦᔨᖃᑎᒌᓐᓂᖏᓐᓂᒃ, ᐅᕝᕙᓘᓐᓃᑦ  ᓄᓇᕕᒻᒥ  
ᐆᒪᔪᓕᕆᔩᑦ  ᑲᑐᑦᔨᖃᑎᒌᓐᓂᖏᓐᓂᒃ  (ᐊᖑᕕᒐᖅ). 
ᐊᖑᕕᒐᒃᑯᑦ  LNUK ᑲᑎᒪᔨᖏᓐᓂᒃ  ᐱᑕᑦᓯᑐᐃᑎᑦᓯᓱᑕ  
ᖃᐅᔨᓴᕈᑎᓂᒃ  ᐊᒻᒪᓗ  ᐊᐱᕐᓱᓱᒋᑦ  ᖃᐅᔨᒪᔭᖃᕐᒪᖔᑕ  
ᐊᓯᖏᓐᓂᒃ  ᐃᓄᓐᓂᒃ  ᖃᐅᔨᒪᓪᓚᕆᑦᑐᓂᒃ  ᓄᓇᕕᐅᑉ  
ᐃᒪᕐᐱᖁᑎᖓᓂᒃ  ᖃᐅᔨᓴᕈᑎᓂᒃ  ᐱᑕᑦᓯᑐᐃᖃᑕᐅᓗᑎᒃ  
ᐱᐅᔫᒐᔭᕐᑐᓂᒃ. ᓄᓇᕕᐅᑉ  ᐃᒪᕐᐱᖁᑎᖓᓂᒃ  ᐊᑐᓲᓂᒃ  
ᓇᔪᕐᑕᕆᓪᓚᕆᑦᓱᒍ  ᐊᒻᒪᓗ  ᖃᐅᔨᒪᓪᓚᕆᑦᑐᓂᒃ  
NMRPC Facebook-ᖓᑎᒍᑦ  ᐊᒻᒪᓗ  ᓄᓇᓕᓐᓄᑦ  
ᑕᑯᑦᓴᐅᑎᑦᓯᕕᑎᒍᑦ  ᓄᐃᑦᓯᖃᑦᑕᓚᐅᔪᒻᒥᓱᑕ  
ᖃᐅᔨᓵᕆᐅᑎᓂᒃ. ᓱᕐᖁᐃᑕᐅᖃᑦᑕᓚᐅᔫᑦ  ᐃᓕᒃᑰᑎᕐᑐᑦ  
ᐃᓄᐃᑦ  ᐱᔪᓐᓇᕕᖃᑦᓯᐊᓂᖏᑦ  ᖃᐅᔨᓴᕐᓂᑎᒍᑦ  
ᐊᐱᕐᓱᕋᑦᓴᓯᐊᒍᑦᓱᑎᒃ  ᓱᕐᖁᐃᓯᖃᑦᑕᓚᐅᔪᔪᒍᑦ  
ᐊᐱᕐᓱᓱᑕ  ᐃᓄᓐᓂᒃ  ᐊᒥᓲᖕᖏᑐᓂᒃ  ᐊᐱᕐᓲᑎᓂᒃ  
ᐊᑑᑎᓲᖏᓐᓂᒃ  ᑕᕆᐅᒦᑦᓱᑎᒃ  ᐊᒻᒪᓗ  ᕿᑭᕐᑕᓂ  
ᐊᒻᒪᓗ  ᑐᓴᕐᑎᖃᑦᑕᓱᒋᑦ  LNUK (ᐅᕝᕙᓘᓐᓃᑦ  
ᐊᓯᖏᓐᓂᒃ  ᑐᓴᐅᒪᑦᓯᐊᑐᓂᒃ  ᓄᓇᓕᖏᓐᓃᓱᑎᒃ) 
ᐊᐱᕐᓱᑕᕗᑦ  ᐃᓚᐅᒍᓂ  ᐱᐅᔫᒐᔭᕆᐊᖏᓐᓂᒃ.  
ᐃᓚᖏᓐᓂ, ᐊᐱᕐᓱᑕᕗᑦ  ᖃᐅᔨᓴᕐᓂᒧᑦ  
ᐃᓚᐅᒍᓐᓇᓯᐊᕐᑐᖁᑎᕗᑦ  ᐃᓚᐅᒍᒪᖃᑦᑕᓚᐅᔪᒐᑎᒃ. 
ᐱᑦᔪᑎᐅᖃᑦᑕᓚᐅᔫᑦ  ᐱᕕᑦᓴᖃᖕᖏᓃᑦ  ᐊᒻᒪᓗ  
ᓇᒻᒥᓂᕐᒥᓅᓕᖓᔪᖁᑎᖏᑦ  ᐱᑦᔪᑎᒋᑦᓱᒋᑦ.

ᑲᑎᑦᓱᑎᒃ  204 ᐃᓄᐃᑦ  ᓄᓇᕕᓕᒫᒥ  ᐱᑕᑦᓯᑐᐃᓚᐅᔫᑦ  
ᑐᕌᖓᔪᓂᒃ  ᖃᐅᔨᓴᕈᑎᓂᒃ. ᐅᓄᕐᓂᓴᖏᑦ  ᓯᑕᒣᑦ  
ᐊᑕᐅᓯᓪᓗᐊᖏᑦ  (27%) ᑭᐅᔪᑦ  ᐊᑭᐅᖃᓚᐅᔫᑦ  36 
ᐊᒻᒪᓗ  45 ᐊᑯᓐᓂᖏᓐᓃᑐᓂᒃ  ᐊᒻᒪᓗ  ᐅᖓᑖᓅᕐᑐᑦ  
ᐱᖓᓱᑦ  ᐊᑕᐅᓯᓪᓗᐊᖏᑦ  (35%) ᐅᑭᐅᖃᓚᐅᔫᑦ  46 
ᐊᒻᒪᓗ  65 ᐊᑯᓐᓂᖏᓐᓃᑐᓂᒃ. ᐃᓄᑐᙯᑦ  ᐅᑭᐅᓖᑦ  
66-ᓂᒃ  ᐊᒻᒪᓗ  ᐅᖓᑖᓄᑦ  ᑭᒡᒐᑐᕐᑕᐅᓂᖃᑦᓯᐊᓚᐅᔫᑦ  
(17%), ᐊᒻᒪᓗ  ᐊᒥᓲᖕᖏᑐᐊᐲᑦ  ᐅᕕᒃᑫᑦ  ᐃᓚᐅᑦᓱᑎᒃ  
ᖃᐅᔨᓴᕐᓂᒧᑦ  (4% ᐊᑖᓃᑦᑐᓂᒃ  25 ᐅᑭᐅᓖᑦ). 
ᑌᒣᓪᓗᐊᓚᕿᓯᒪᕐᖂᓚᐅᔫᑦ  ᖃᓄᐃᑦᑑᒋᐊᖃᕐᓂᖏᑦᑕ  
ᐊᐱᕐᓱᑌᑦ  ᓇᓗᓀᕐᑕᐅᒍᑎᖏᑦ  ᐊᒻᒪᓗ  ᖃᐅᔨᓴᕐᓂᒧᑦ  
ᐊᐱᕐᓱᑕᐅᔪᑦᓭᑦ  ᓇᓗᓀᕐᑕᐅᓯᒪᐅᑎᖏᓐᓄᑦ, 
ᐱᓗᐊᕐᑐᒥᒃ  ᓇᓪᓕᐊᒍᖁᔭᐅᓂᖏᑦᑕ  ᕿᓄᒍᑕᐅᓯᒪᔪᑦ  
ᖃᐅᔨᒪᓪᓚᕆᓐᓂᓂᒃ  ᑎᒍᒥᐊᕐᑐᑦ  ᐊᒻᒪᓗ  ᐊᑐᓪᓚᕆᓲᑦ  
ᑕᕆᐅᖁᑎᒋᔭᕐᒥᒃ.

ᐱᒻᒪᕆᖁᑎᒋᔭᐅᔪᑦ  ᐊᒻᒪᓗ  ᑐᕌᒉᑦ

ᐱᒻᒪᕆᖁᑎᖏᑦ  NMRPC ᓄᐃᑕᐅᓚᐅᔫᑦ  ᑕᒪᑐᒪ  ᑲᒪᒋᔭᐅᓂᖓᓄᑦ  ᑭᓯᐊᓂ  ᑲᑎᒪᓂᐊᕈᓯᖃᕐᑎᓯᓂᕐᒥ  ᑲᑎᒪᔨᓂᒃ  
ᐊᒻᒪᓗ  ᐱᓇᓱᑦᑎᓂᒃ. ᑲᑎᒪᑎᓗᒋᑦ, ᓯᑕᒣᑦ  ᐃᓕᒃᑰᑐᑦ  ᑌᔭᒐᖁᑎᒋᔭᐅᓚᖓᔪᑦ  ᐊᖏᕐᑕᐅᓚᐅᔫᑦ  ᐆᑦᑐᕋᐅᑎᐅᑦᓱᑎᒃ  
ᐱᒻᒪᕆᖁᑎᒋᔭᐅᓯᑎᓗᒋᑦ  NBMRPC-ᒧᑦ. ᐃᓚᒌᑦ  ᐱᓇᓱᐊᓚᐅᔫᑦ  ᓱᕐᖁᐃᓱᑦᓯᐊᖃᑎᒌᓐᓂᒥᒃ  ᐃᓄᑦᑎᑐᑦ  
ᐅᖃᐅᓰᑦ  ᓇᓪᓕᑳᕐᑕᐅᒋᐊᖃᕐᓂᖏᓐᓄᑦ  ᓄᐃᑦᓯᓚᕆᐅᑕᐅᒍᓐᓇᓯᐊᓚᖓᑦᓱᑎᒃ  ᐃᑉᐱᓇᕐᓂᖏᓐᓂᒃ  ᐃᓘᓐᓇᖏᑦᑕ  
ᐱᒻᒪᕆᖁᑎᒋᔭᐅᓚᖓᔪᑦ  ᐊᒻᒪᓗ  ᓇᓗᓀᕐᓯᓱᑎᒃ  ᑐᕌᒐᒋᓂᐊᕐᑕᖏᓐᓂᒃ  ᐃᓕᒃᑰᑎᕐᑐᑦ  ᐱᒻᒪᕆᖁᑎᒋᔭᐅᓚᖓᔪᑦ.

ᓄᓇᕐᖃᑎᒌᓐᓂᖅ
ᐃᓄᖏᑦ  ᓄᓇᕕᒻᒥᐅᑦ  ᓇᓗᓀᕐᑕᐅᕗᑦ  ᐃᓅᖃᑎᒌᓐᓂᒥᓄᑦ  ᐊᑐᓂ  ᐃᓄᓐᓄᑦ. 
ᖃᓄᐃᖕᖏᓯᐊᕐᑐᑦ  ᐃᓄᐃᑦ  ᐊᒻᒪᓗ  ᓄᓇᓕ:

•	 ᖃᐅᔨᑎᑦᓯᐅᑎᒋᓗᒍ  ᐊᒻᒪᓗ  ᓴᐳᒻᒥᒍᑎᒋᓗᒍ  ᐃᓗᕐᖁᓯᑦᑎᓂᑦ,ᐅᖃᐅᓯᑦᑎᓂᑦ,ᐱᐅᓯᑐᖃ
ᑦᑎᓂᒃ,ᐃᓃᑦ  ᐱᒻᒪᕆᐅᓂᖏᑦ,ᐊᒻᒪᓗ  ᐊᑦᔨᐅᖏᑦᑑᓂᖓ  ᓄᓇᕕᒻᒥ  ᓄᓇᓖᑦ  ᐊᒻᒪᓗ  
ᑎᒥᐅᔪᖕᖑᑎᑕᐅᓯᒪᔪᑦ

•	 ᑎᒍᓯᓂᕐᒥᒃ  ᓄᓇᓖᑦ  ᐱᕈᕐᐸᓕᐊᓂᖓᓂᑦ  ᐅᒃᑯᐃᖔᕐᓂᑯᑦ,ᑐᖕᖓᓱᑦᑎᓯᓂᒃᑯᑦ,ᐊᒻᒪᓗ  
ᐃᓗᓐᓈᒍᑦ  ᐱᓇᓱᐊᕈᑎᓂᑦ.

ᐱᕙᓪᓕᐊᖃᑎᒌᓐᓂᖅ/ᒪᑭᑕᓂᖅ
ᐃᓄᖏᑦ  ᓄᓇᕕᒻᒥᐅᑦ  ᐱᕈᓲᑦ  ᐊᒻᒪᓗ  ᑎᑭᐅᑎᖃᑎᒌᑦᓱᑎᑦ. 
ᖃᓄᐃᖕᖏᓯᐊᕐᑐᒥᑦ  ᑮᓇᐅᔭᕐᑑᑎ:

•	 ᑮᓇᐅᔭᕐᑐᕈᑎᑦᓭᑦ  ᐊᒻᒪᓗ  ᑲᑎᓯᓃᑦ  ᑭᖕᖒᒪᒋᔭᖏᓐᓂᑦ  ᓄᓇᓕᐅᑉ  ᐁᑦᑐᑑᑎᑦᓴᓂᑦ  
ᖃᓄᐃᖕᖏᓯᐊᕈᑎᑦᓴᖏᓐᓄᑦ  ᓄᓇᕕᒻᒥᐅᑦ.

•	 ᐱᐅᒡᒍᑎᒻᒪᕆᖃᕐᓂᖅ,ᐃᓚᐅᑎᓐᓗᒍ  ᐃᖏᕐᕋᐅᑎ  ᐊᒻᒪᓗ  ᖄᖃᑎᒌᓐᓃᑦ,ᐁᑦᑐᑐᐃᓂᖅ  
ᑎᑭᐅᑎᔭᐅᒍᑎᑦᓴᓂᑦ  ᐊᒻᒪᓗ  ᖃᓄᐃᖕᖏᓯᐊᕐᓂᖏᓐᓄᑦ  ᓄᓇᕕᒻᒥᐅᑦ.

•	 ᖃᓄᐃᖕᖏᓯᐊᕐᑐᒥᑦ  ᑮᓇᐅᔭᕐᑑᑎ  ᑲᑎᓯᑐᐃᓐᓇᓲᖑᖕᖏᑐᖅ  
ᑭᖕᖒᒪᒋᔭᓂᑦ,ᑭᖕᖒᒪᒋᔭᐅᓲᑦ  ᓄᓇᕕᒻᒥᐅᓄᑦ  (ᐃᓪᓗᖃᕐᓃᑦ,ᐋᓐᓂᐊᓂᓕᕆᓂᖅ,ᐃᕐᖃᑐᐃᕕ
ᖃᕐᓂᖅ,ᐃᓄᓕᕆᔨᒃᑯᑦ.ᐊᑦᑕᓀᑦᑐᒥᒃ  ᓂᕿᖃᕐᓂᖅ).

ᓄᓇᒥᖕᖔᓂᖅ
ᐃᓄᖏᑦ  ᓄᓇᕕᒻᒥᐅᑦ,ᐃᓅᒍᓯᖏᑦ  ᓄᓇᒥ  ᐱᓯᒪᔪᑦ  ᐊᒻᒪᓗ  ᐃᓅᖃᑎᖃᕐᓂᒥᓂ  ᓄᓇᒥ.
ᖃᓄᐃᖕᖏᓯᐊᑐᒥ  ᑮᓇᐅᔭᕐᑑᑎ  ᐊᒻᒪᓗ  ᖃᓄᐃᖕᖏᓯᐊᕐᑐᒥ  ᐱᕈᕐᑐᖃᕈᓐᓇᑑᓗᓂ:

•	 ᖃᐅᔨᔭᐅᑎᑦᓯᓗᑎᑦ  ᐊᒻᒪᓗ  ᐃᑲᔪᕐᓯᒪᓗᑎᑦ  ᐱᐅᓯᑐᖃᒃᑯᑦ  ᑮᓇᐅᔭᓕᕆᓂᕐᒥ,ᑐᕌᒐᕆᔭᐅᔪᑦ  
ᐃᑯᒪᓕᐅᕋᓱᐊᕈᑏᑦ, ᐊᒻᒪᓗ  ᓄᓇᒧᑦ  ᐊᑦᑕᓀᑦᑐᓄᑦ  ᐱᒋᐅᕐᓴᓃᑦ  ᐱᐅᔪᒻᒪᕆᐅᓂᖓᓄᑦ  
ᖃᓄᐃᖕᖏᓯᐊᕋᓱᐊᕐᓂᖓᓄᑦ  ᓄᓇᕕᒻᒥᐅᑦ  ᐊᒻᒪᓗ  ᓄᓇᕕᒃ.

•	 ᑌᒣᓕᖓᑦᓭᓇᕐᓂᖓ  ᐊᕙᑎᑦᑕ  ᐊᒻᒪᓗ  ᓱᓕᑦᓯᐊᑐᒥ  ᐱᕈᕐᑐᖃᕈᓐᓇᑑᓗᓂ  ᐃᓘᓐᓈᒍᑦ  
ᐱᕈᕐᑐᓂᑦ  ᐊᒻᒪᓗ  ᓱᖃᑦᓯᓂᕐᓂᑦ.

ᑲᑐᑦᔨᖃᑎᒌᓐᓂᖅ
ᐱᓇᓱᐊᖃᑎᒌᓪᓗᑕ  ᐊᒻᒪᓗ  ᐊᒥᓱᑎᒍᑦ  ᓇᓂᓯᓂᖅ  ᓯᕗᒧᐊᒍᑎᑦᓴᓂᑦ.
ᓱᓕᔪᕐᓇᓯᐊᕐᑐᑦ  ᐊᒻᒪᓗ  ᐃᓚᒋᔭᐅᔪᑦ:

•	 ᓄᓇᕕᒻᒥᐅᑦ  ᐊᒻᒪᓗ  ᐸᕐᓇᖃᑎᒌᑦᑐᑦ  ᐃᓚᐅᔫᓂᕐᒥᓂ  ᐃᑉᐱᒋᓗᑎᑦ  ᐊᒻᒪᓗ  
ᐱᒋᐊᖃᑕᐅᓗᑎᑦ  ᐸᕐᓇᐸᓪᓕᐊᔪᓄᑦ,ᓴᓇᔭᐅᕙᓪᓕᐊᓂᖓᓄᑦ  ᐸᕐᓇᓯᒪᐅᑎᐅᑉ, ᓈᒻᒪᓈᑦᓯᐊᑐᒥᒃ  
ᖃᓄᐃᓕᔭᐅᒍᑎᓂᑦ,ᐊᒻᒪᓗ  ᑎᑭᐅᑎᓯᒪᓂᖏᓂᓐᓄᑦ.

6 



ᖃᐅᔨᓴᕐᓂᖅ  ᐊᕐᖁᑎᒋᑦᓱᒍ, ᐊᐱᕐᓱᓚᐅᔪᔪᒍᑦ  ᐃᓄᓐᓂᒃ  
ᐃᑉᐱᒍᓱᓐᓂᖏᓐᓂᒃ  NMRPC-ᑉ  ᐃᒻᒥᒎᕐᑎᓗᒋᑦ  
ᐱᒻᒪᕆᖁᑎᖏᑦ  ᐊᒻᒪᓗ  ᑐᕌᒐᖏᑦ  ᓈᒻᒪᒪᖔᑕ  
ᐃᒪᕐᐱᒥᒃ  ᐸᕐᓀᓂᕐᒧᑦ. ᐅᑯᐊᑕᒐ  ᑐᓴᓚᐅᔪᔭᕗᑦ:

•	 97% ᖃᐅᔨᓴᕐᓂᒧᑦ  ᐊᐱᕐᓲᑎᓂᒃ  ᐱᑕᑦᓯᑐᐃᓯᒪᔪᑦ  
ᓈᒻᒪᓴᑦᑐᑦ  NMRPC-ᑉ  ᐱᒻᒪᕆᖁᑎᖏᓐᓂᒃ  
ᐊᒻᒪᓗ  ᑐᕌᒐᖏᓐᓂᒃ  ᒪᓕᒐᑦᓴᐅᓱᑎᒃ  
ᐱᓇᓱᐊᕈᑎᒋᔭᐅᓗᑎᒃ  ᐸᕐᓀᑎᓄᑦ  ᑲᒥᓯᓇᓄᑦ  
ᓄᐃᑦᓯᐸᓪᓕᐊᓕᕈᑎᒃ  ᐃᒪᕐᐱᐅᑉ  ᐊᑐᕐᑕᐅᓂᖓᓄᑦ  
ᐸᕐᓀᒍᑎᒥᒃ.

•	 ᓄᓇᕕᒻᒥ  ᓄᓇᓖᑦ  ᐱᓇᓱᐊᖃᑎᒌᒋᐊᖃᕐᐳᑦ  
ᐊᒻᒪᓗ  ᐃᑲᔪᕐᑎᒌᒍᑎᖃᕐᓗᑎᒃ  ᓄᐃᑕᐅᓗᑎᒃ  
ᐃᖏᕐᕋᓯᑎᑕᐅᒋᐊᖃᕐᓂᖏᓐᓄᑦ  ᑖᒃᑯᐊ  
ᐱᒻᒪᕆᖁᑕᐅᔪᑦ. ᐱᑦᓯᐊᓂᖃᕈᓐᓇᓚᖓᔪᖅ  ᑭᓯᐊᓂ  
ᑲᔪᓯᓂᕐᑕᖃᕐᐸᑕ  ᑐᓴᐅᒪᐅᑎᑦᓯᐊᓂᖏᑦ  ᐃᓄᐃᑦ, 
ᓄᓇᓖᑦ, ᐊᒻᒪᓗ  ᑎᒦᑦ.

•	 ᓂᖏᖃᑎᒌᓐᓂᖅ  ᐊᕕᑦᓯᐊᓂᖅ  
ᐱᒻᒪᕆᖁᑎᒋᔭᐅᕗᖅ  ᐃᓄᐃᑦ  ᐃᓅᓯᖏᓐᓂᒃ  
ᑲᔪᓯᒋᐊᖃᕐᓱᓂᓗ.

•	 ᐱᒻᒪᕆᐅᕗᖅ  ᖃᐅᔨᒪᔪᓂᒃ  
ᑐᓴᕆᐊᕐᕕᖃᖃᑦᑕᕆᐊᖃᕐᓂᖅ, ᐱᒃᑭᓂᐅᒍᑎᖃᕈᑏᑦ, 
ᐊᒻᒪᓗ  ᐅᖃᐅᓯᐅᑉ  ᑐᓂᐅᕐᖃᑕᐅᒋᐊᖃᕐᓂᖏᑦ  
ᐅᕕᒃᑲᐅᓂᕐᓴᓄᑦ. ᐃᓄᑐᙯᑦ  ᖃᐅᔨᒪᓂᖏᑦ  
ᑐᓂᐅᕐᖃᑕᐅᒋᐊᖃᕐᐳᑦ  ᐊᕕᑦᑕᐅᒍᑎᐅᑦᓯᐊᓗᑎᒃ  
ᐊᕐᖁᑎᐅᑎᓗᒍ  ᑕᑯᓐᓇᑎᑦᓯᓚᕆᓪᓗᑎᒃ  
ᐃᓕᓐᓂᐊᑎᑦᓯᓃᑦ. 

•	 ᐃᓕᒌᓐᓂᖏᑦ  ᖃᓄᐃᓕᖓᐅᑎᓂᖏᑦ  ᐃᓄᐃᑦ, 
ᓄᓇᐅᑉ, ᐊᒻᒪᓗ  ᐆᒪᔪᐃᑦ  ᓄᐃᑕᖏᓐᓇᑎᑕᐅᒋᐊᖃᕐᐳᑦ. 
ᐃᓄᐃᑦ  ᐃᓚᒋᔭᐅᔪᑦ  ᓯᓚᕐᔪᐊᒥ  ᐊᕙᑎᐅᑉ  

ᖃᓄᐃᓕᖓᓪᓚᕆᓐᓂᖏᓐᓄᑦ  ᐱᐅᓯᓪᓚᕆᒋᑦᓱᒋᑦ  
ᐊᒻᒪᓗ  ᐱᔭᑦᓴᖃᕐᓱᑎᒃ  ᓲᓱᑦᓴᕆᐊᖃᕐᓂᒥᒃ  ᐊᒻᒪᓗ  
ᑲᒪᒋᔭᖃᑦᓯᐊᕆᐊᖃᕐᓂᒥᒃ  ᓄᓇᓂᒃ  ᐊᒻᒪᓗ  ᐃᒪᕐᓂᒃ.

•	 ᐱᔭᕐᓃᑐᖅ  ᓄᐃᑕᖏᓐᓇᑎᑦᓯᒐᓱᐊᕆᐊᒥᒃ  
ᐱᐅᓯᑐᖃᕐᑎᒍᑦ  ᐱᓇᓱᐊᕈᑎᓂᒃ  ᖃᓄᐃᓘᕈᓯᓂᒃ  
ᐊᒻᒪᓗ  ᐱᒻᒪᕆᖁᑎᓂᒃ  ᐊᓐᓂᓇᕐᑐᖁᑎᓂᒃ  
ᓄᐃᑕᓕᕐᑐᑦ  ᐆᒪᔪᕐᓂᐊᓂᕐᓄᑦ  ᐊᒻᒪᓗ  
ᐃᖃᓗᑦᓯᐅᓂᕐᓄᑦ  ᒪᓕᒐᐅᓕᕐᑐᑦ  ᐊᑖᒍᑦ.

•	 ᑭᖕᖒᒪᓇᕐᐳᑦ  ᐱᐅᓂᕐᓭᑦ  ᐃᓅᓯᓕᕆᓂᕐᓄᑦ  
ᑭᒡᒐᑐᕐᑕᐅᒍᑏᑦ. ᑐᕌᒉᑦ  ᓴᐳᑦᔨᐅᑎᐅᒋᐊᖃᕐᐳᑦ  
ᐃᓪᓗᖃᕐᑎᓯᑦᓯᐊᓂᕐᓂᒃ, ᓂᕆᔭᑦᓴᖃᑦᓯᐊᓂᕐᓂᒃ, 
ᐊᒻᒪᓗ  ᐃᖏᕐᕋᐅᑎᖃᑦᓯᐊᓂᕐᓂᒃ.

•	 ᐃᓅᒐᓱᐊᕐᓂᐅᑉ  ᐊᑭᐊᓗᖏᑦ  ᐃᓱᒫᓘᑕᐅᔪᑦ  
ᐊᒻᒪᓗ  ᓄᐃᑕᑎᑕᐅᒍᓐᓇᕋᔭᕐᓱᑎᒃ  ᑐᕌᒐᕐᓂ  
ᐱᒐᓱᐊᕈᑕᐅᔪᓂ  ᓄᐃᑎᕆᓚᕿᓂᕐᒥᒃ  ᐱᓇᓱᒐᕐᑖᓂᑎᒍᑦ  
ᐱᕕᑦᓴᒋᐊᓪᓚᓂᒃ  ᓄᓇᓕᓐᓂ.

•	 ᓴᓃᑦ  ᕿᒣᓐᓇᑕᐅᕙᑦᑐᑦ  ᓄᓇᑐᐃᓐᓇᒧᑦ  ᐊᒻᒪᓗ  
ᐃᒪᕐᒧᑦ, ᐊᒻᒪᓗ  ᓱᒃᑯᑎᕐᑕᖏᑦ  ᐅᔭᕋᕐᓂᐊᑏᑦ  
ᐊᒻᒪᓗ  ᐱᓇᓱᐊᕐᕕᓖᑦ. ᐃᓄᐃᑦ  ᑕᑯᓐᓇᓯᒪᔪᑦ  
ᓄᓇᐅᑉ  ᐊᑐᕐᑕᐅᓂᖏᑦᑕ  ᐊᓯᑦᔨᐸᓪᓕᐊᓂᖏᓐᓂᒃ: 
ᐃᓄᐃᑦ  ᓄᓂᕙᕝᕕᑐᖃᖏᑦ  ᓱᒃᑯᑕᐅᓯᒪᓕᕐᑐᑦ, 
ᑎᒻᒥᐊᑦ  ᐃᒪᕐᒦᓲᑦ  ᐅᓪᓗᓕᐅᕐᕕᖏᑦ  ᖁᓛᒻᒥᒎᓕᓐᓄᑦ  
ᓂᐸᓕᔮᕐᕕᐅᓱᑎᒃ  ᐸᕝᕕᓇᕐᐸᓕᕐᑐᑦ, ᐊᒻᒪᓗ  ᓯᑯᐃᑦ  
ᓯᑯᕋᑖᖕᖑᑕᐅᓚᕿᕙᑦᑐᑦ  ᐊᕐᖁᓯᐅᕐᕕᐅᓯᒪᔪᓂ  
ᐅᒥᐊᕐᕈᐊᒧᑦ  ᐊᒻᒪᓗ  ᓯᑯᓯᒪᓕᕋᑕᕐᑎᓗᒍ  ᐅᒥᐊᕐᕈᐊᑦ  
ᐃᖏᕐᕋᐸᓕᕐᓂᖏᑦ  ᐊᑦᑕᓇᕐᑐᒦᑦᑎᓯᒍᓐᓇᑐᑦ.

7



ᑲᑐᑦᔨᖃᑎᒌᓐᓂᖅ  
ᐱᓇᓱᐊᖃᑎᒌᓪᓗᑕ  ᐊᒻᒪᓗ  ᐊᒥᓱᑎᒍᑦ  ᓇᓂᓯᓂᖅ  ᓯᕗᒧᐊᒍᑎᑦᓴᓂᑦ. 

ᐃᓄᐃᑦ  ᐊᐱᕐᓱᑕᐅᓚᐅᔫᑦ  ᐃᓱᒪᒋᔭᒥᓂᒃ  
ᐅᖄᖁᔭᐅᑦᓱᑎᒃ  ᐃᓕᖓᔪᓄᑦ  ᐊᑦᔨᒌᖕᖏᑐᓄᑦ  
ᐃᑲᔪᕐᑎᒌᒍᑕᐅᒍᓐᓇᑐᓄᑦ  ᐱᑦᔪᑎᒋᓗᒍ  ᐃᒪᕐᐱᐅᑉ  
ᐊᑐᕐᑕᐅᓂᖓᓄᑦ  ᐸᕐᓀᒍᑎᒧᑦ  ᓄᓇᕕᐅᑉ  
ᐃᒪᕐᐱᖁᑎᖓ. ᐅᖃᕐᑕᐅᓗᑭᖃᑦᑕᓚᐅᔫᖅ  
ᐱᒻᒪᕆᖁᑎᒋᔭᐅᒋᐊᖓ  NMRPC ᓄᓇᓕᓐᓄᑦ  
ᐃᓘᓐᓀᓄᑦ  ᐊᕐᕕᑕᕆᐊᖃᕐᓂᖓ  ᐊᒻᒪᓗ  ᐃᓄᓐᓂᒃ  
ᑲᑎᓯᓪᓚᕆᖃᑦᑕᓗᑎᒃ  ᐊᕐᖁᑎᐅᑎᓗᒍ  ᓄᓇᓕᓐᓂ  
ᑎᒥᒃ  ᐅᕝᕙᓘᓐᓃᑦ  ᐅᒃᑯᐃᖔᕐᕕᐅᔪᖅ  ᐁᕕᑦᓴᖅ. ᐃᓄᐃᑦ  
ᐃᒣᓕᖓᒐᔭᕐᒥᔫᓚᖃᑦᑕᓚᐅᔪᒻᒥᔪᑦ  ᐱᐅᔫᒐᔭᕐᓂᕋᕐᓱᒋᑦ  
ᑲᑎᓯᖃᑦᑕᓃᑦ  ᐊᑕᐅᓯᐅᑦᑎᑐᓂᒃ. ᐃᑭᓐᓂᓭᑦ  
ᐱᒍᒪᓚᐅᔫᑦ  ᓄᓇᓕᓕᒫᓂ  ᑲᑎᒪᓂᐊᕈᓯᖃᕐᑎᓯᓂᕐᓂᒃ  
ᐅᕝᕙᓘᓐᓃᑦ  ᐊᒥᓱᐃᓂᒃ  ᑲᑎᒪᓂᒻᒪᕆᖃᕐᑎᓯᓂᕐᓂᒃ  
ᐁᓯᒪᕕᐅᔪᓂᒃ  ᐃᓘᓐᓀᓂᒃ  ᓄᓇᓕᓐᓂᒃ  ᑭᒡᒐᑐᕐᑎᓄᑦ.

NMRPC-ᑯᑦ  ᑲᑎᔭᐅᓪᓚᕆᖕᖏᑯᑎᒃ  
ᐊᑐᐅᓯᐅᑦᑎᑐᓄᑦ, ᐃᓄᐃᑦ  ᓄᓇᓕᓐᓂ  ᑐᓴᐅᑎᒃᑯᑦ  
ᑐᓴᕐᑕᐅᑎᑦᓯᒍᑎᐅᓂᕐᐸᐅᒐᔭᕐᓂᕃᓚᐅᔫᑦ  
ᑐᑭᓯᐅᑎᑦᓴᓂᒃ  ᐊᒻᒪᓗ  ᖃᓄᐃᓕᖓᓕᕐᓂᓂᒃ  
ᑐᓴᕐᑎᓯᓂᕐᓂᒃ  ᐃᓕᖓᔪᓂᒃ  ᐸᕐᓀᓂᓂᕐᓄᑦ  ᓄᓇᕕᐅᑉ  
ᐃᒪᕐᐱᖁᑎᖓᓂᒃ, ᑭᖑᓂᖓᒍᑦ  ᓄᐃᑕᐅᑎᓗᒋᑦ  
ᐃᓗᓕᖏᑦ  ᐃᓄᐃᑦ  ᑐᓴᐅᒪᖃᑎᒌᒍᑎᖏᑎᒍᑦ. 
ᐃᓄᐃᑦ  ᐅᖃᐅᓯᖃᓚᐅᔫᑦ  ᖃᕆᑕᐅᔭᒃᑯᑦ  
ᐊᓪᓚᖃᑦᑕᐅᑎᒍᑎᒃ  ᐊᒻᒪᓗ  ᐱᑕᑦᓯᑐᐃᕕᐅᒍᓐᓇᑐᖅ  
ᐊᓪᓚᕕᑦᓴᖅ  ᓄᐃᑕᑎᓗᒍ  NMRPC-ᑉ  ᖃᕆᑕᐅᔭᒃᑯᑦ  
ᑕᑯᑦᓴᐅᑎᑦᓯᕕᖓᑎᒍᑦ  ᐱᐅᓂᕐᐸᐅᒐᔭᕐᓂᖏᓐᓂᒃ  
ᓄᓇᓕᓐᓃᑐᑦ  ᐃᓱᒪᒋᔭᒥᓂᒃ  ᓄᐃᑦᓯᕕᒋᖃᑦᑕᑕᖏᓐᓂ  
ᐊᒻᒪᓗ  ᑐᓴᕐᑕᐅᖁᔭᒥᓂᒃ  ᑕᑯᒐᑦᓴᖏᓐᓂᒃ  ᐸᕐᓀᑏᑦ  
ᑲᒥᓯᓀᑦ. 

ᖃᐅᔨᓴᕐᓂᒥ, ᑐᓴᕐᑎᓯᖃᑦᑕᓚᐅᔪᔪᒍᑦ  NMRPC-ᑉ  
ᐃᓱᒪᑦᓴᓯᐅᕈᑎᖃᓕᕐᓂᖓᓂᒃ  ᓄᐃᑦᓯᒐᔭᕆᐊᒥᒃ  
ᓄᓇᓕᓐᓂ  ᐅᕝᕙᓘᓐᓃᑦ  ᓄᓇᓕᓕᒫᓂ  ᐊᔪᖀᒋᐊᕐᑎᓂᒃ  
ᐃᓚᒌᑦᑎᑐᓂᒃ  ᒪᓂᔨᖃᑦᑕᕋᔭᕐᑐᓂᒃ  ᐊᔪᖀᒋᐊᕈᑎᒥᓂᒃ  
ᐊᒻᒪᓗ  ᖃᐅᔨᒪᓂᕐᒥᓂᒃ  ᑌᔪᕐᑕᐅᒐᕐᓂᒃ  
ᐃᓕᖓᓪᓚᕆᑦᓱᑎᒃ  ᓄᓇᕕᐅᑉ  ᐃᒪᕐᐱᖁᑎᖓᓄᑦ. ᑖᒃᑯᐊ  
ᑐᓴᕐᑕᐅᒋᐊᒥᒃ  ᐊᓕᐊᒋᔭᐅᓚᐅᔫᑦ!

•	 109 ᐃᓄᑐᙯᑦ  ᐊᒻᒪᓗ  ᐊᑐᓪᓚᕆᓲᑦ  
ᐃᓚᐅᒍᒪᒐᔭᕐᓂᒥᓂᒃ  ᐅᖃᐅᓯᖃᓚᐅᔫᑦ. 

•	 141 ᐃᓄᑐᖃᕐᓂᒃ  ᐊᑦᓰᓚᐅᔫᑦ  ᐃᓚᐅᒐᔭᕐᑐᖁᑎᒥᓂᒃ.
•	 127 ᐃᓄᐃᑦ  ᐊᑦᓰᓚᐅᔫᑦ  ᐊᓐᓂᑐᕐᑎᓂᒃ  

ᐅᕝᕙᓘᓐᓃᑦ  ᐊᓯᖏᓐᓂᒃ  ᐊᑐᓪᓚᕆᓲᓂᒃ  ᓄᓇᕕᐅᑉ  
ᐃᒪᕐᐱᖁᑎᖓᓂᒃ.

•	 06 ᐃᓄᐃᑦ  ᐊᑦᓰᓚᐅᔫᑦ  ᐅᕕᒃᑲᓂᒃ  ᐊᓐᓂᓇᕐᑐᓂᒃ  
ᑐᓂᕐᕈᓯᑦᓯᐊᕈᑎᖃᕈᓐᓇᕆᐊᖏᑦ  ᐃᑉᐱᒋᔭᒥᓂᒃ.

ᐊᒥᓱᑦ  ᐊᑦᓯᔭᐅᖃᑦᑕᓚᐅᔫᑦ  ᐃᓕᒃᑰᑎᕐᑐᑦ  ᐃᓄᐃᑦ  
ᐊᒥᓱᐃᓄᑦ  ᐃᓄᓐᓄᑦ, ᐊᒻᒪᓗ  ᐃᓚᖏᑦ  ᓈᒻᒪᓯᐊᓚᐅᔪᑦᓱᑎᒃ  
ᐃᓕᒍᓐᓇᕋᔭᕐᓂᒥᑎᒍᑦ  ᐊᑕᐅᓰᑦ  ᐊᕕᑦᑐᐃᓯᒪᐅᑏᑦ  
ᐅᖓᑖᓄᑦ  (ᐆᑦᑑᑎᒃ, ᐃᓄᑐᙯᑦ  ᐊᓪᓛᑦ  ᓱᓕ  
ᐊᓐᓂᑐᕐᑎᒪᕆᐅᖏᓐᓈᑐᑦ). 17 ᐃᓄᐃᑦ  ᐱᓯᒪᔪᑦ  11-
ᓂᑦ  ᓄᓇᓕᓐᓂᑦ  ᐃᓚᐅᒍᒪᒐᔭᕐᓂᒥᓂᒃ  ᐅᖃᐅᓯᖃᓚᐅᔫᑦ  
ᐊᔪᖀᒋᐊᕐᑎᓄᑦ  ᐊᒻᒪᓗ  ᐊᑦᓯᔭᐅᑦᓱᑎᒃ  ᐱᖓᓱᓄᑦ  
ᐅᕝᕙᓘᓐᓃᑦ  ᐅᖓᑖᓄᑦ  ᓄᓇᓕᒥᐅᓄᑦ. ᐸᕐᓀᑏᑦ  
ᑲᒥᓯᓀᑦ  ᐱᓪᓚᕆᑦᓯᐊᓯᓂᕐᒥᓂᒃ  ᐃᑉᐱᒍᓱᓪᓗᑎᒃ  
ᓄᐃᑦᓯᒍᓐᓇᓚᕿᑎᓗᒋᑦ  ᓇᓗᓀᕐᓯᐅᑎᓂᒃ  ᐊᔪᖀᒋᐊᕐᑎᓄᑦ  
ᐃᓚᐅᒍᓐᓇᕋᔭᕐᑐᓂᒃ  ᑭᒡᒐᑐᕈᑎᖃᕐᓗᑎᒃ  ᓄᓇᕕᒻᒥᐅᑦ  
ᑲᒪᒋᔭᐅᖁᔭᖏᓐᓂᒃ. 

ᓄᓇᕐᖃᑎᒌᓐᓂᖅ  
ᐃᓄᖏᑦ  ᓄᓇᕕᒻᒥᐅᑦ  ᓇᓗᓀᕐᑕᐅᕗᑦ  ᐃᓅᖃᑎᒌᓐᓂᒥᓄᑦ  ᐊᑐᓂ  ᐃᓄᓐᓄᑦ.

ᐃᓘᓐᓇᑎᑲᓵᒃ  ᖃᐅᔨᓴᕐᓂᒧᑦ  ᐊᐱᕐᓱᑕᐅᖃᑦᑕᓚᐅᔫᑦ  
ᓱᓕᓂᕃᖃᑦᑕᓚᐅᔫᑦ  ᓄᓇᕕᐅᑉ  ᐃᒪᕐᐱᖁᑎᖓᓃᑉᐸᓱᑎᒃ  
ᐊᒻᒪᓗ  ᕿᑭᕐᑕᖏᓐᓂ  ᕿᑲᑐᐃᓐᓇᕈᑎᖃᕋᑎᒃ  
ᓂᒪᕈᓐᓇᓂᕐᒥᒍᑦ  ᐃᑲᔪᕐᓯᒪᔭᐅᒍᓐᓇᓂᕋᖃᑦᑕᓚᐅᔫᑦ, 
ᐊᒻᒪᓗ  ᓄᓇᒧᑦ  ᒪᓂᔨᕕᐅᕙᓐᓂᕃᑦᓱᑎᒃ  ᐃᓚᒥᓂᒃ  
ᓂᕿᑦᓯᐊᓂᒃ  ᑎᒥᒥᒃ  ᐃᑲᔪᕐᓯᒪᔪᓂᒃ  ᐊᒻᒪᓗ  
ᓴᓗᒪᔪᒥᒃ, ᐊᑦᑕᓇᖕᖏᑐᒥᒃ  ᐃᒥᕋᑦᓴᓯᐊᒥᒃ. ᐃᓄᐃᑦ  
ᐅᖃᐅᓯᖃᖃᑦᑕᓚᐅᔪᒻᒥᔪ  ᐱᕙᓪᓕᖁᑎᐅᓂᖏᓐᓂᒃ  
ᓂᕿᑐᐃᓐᓀᑦ  ᐃᑲᔪᕐᓯᓱᑎᒃ  ᖃᓄᐃᖕᖏᓯᐊᕐᓱᑎᒃ  
ᐊᒻᒪᓗ  ᓂᒪᕈᓐᓇᓯᐊᕐᓗᑎᒃ  ᑎᒥᖏᑦ  ᐃᖃᕋᑎᒃ  
ᐃᓅᒍᓐᓇᐅᑎᒋᑦᓱᒋᑦ:

•	 ᐃᓄᐃᑦ  ᐊᓃᓲᑦ  ᐃᑦᑐᕈᑲᐱᖕᖏᓂᕐᓴᐅᓲᑦ  ᐊᒻᒪᓗ  
ᖃᓂᒪᓗᑭᖕᖏᓂᕐᓴᐅᓱᑎᒃ.

•	 ᐊᕐᓱᕈᓐᓃᑦ  ᐊᓯᐅᔫᔮᓲᑦ  ᐅᕝᕙᓘᓐᓃᑦ  ᐃᑯᓪᓚᐅᒥᓲᑦ  
ᓄᓇᒦᑦᑐᖃᓕᕋᒥ.

•	 ᐱᓀᓗᑌᑦ  ᐊᓂᒎᑎᒡᒐᑐᖕᖏᓂᕐᓴᐅᓯᓲᑦ  
ᓄᓇᒦᑦᑐᖃᕇᕋᒥ.

ᖃᐅᔨᓴᕐᓂᒧᑦ  ᐊᐱᕐᓱᑕᐅᓯᒪᔪᑦ  ᖁᑉᐸᓕᒫᖏᑦᑕ  
ᐅᖓᑖᓅᕐᑐᑦ  ᖃᐅᔨᓯᒪᔪᑦ  ᐊᓯᑦᔨᐸᓪᓕᐊᓯᒪᓂᖏᓐᓂᒃ  
ᐃᓗᓯᕐᓱᓂᕐᒥᒍᑦ  ᐊᒻᒪᓗ  ᖃᓄᐃᖕᖏᓯᐊᕐᓂᒥᒍᑦ  
ᓄᓇᕕᒻᒥᐅᑦ  ᐊᕐᕌᒍᓂ  10-ᓂᑦ  25-ᓄᑦ. ᐃᓄᐃᑦ  
ᐃᓱᒫᓗᓐᓂᕋᖃᑦᑕᓚᐅᔫᑦ  ᖃᓄᐃᓕᖕᙰᓯᒪᓂᖏᓐᓂᒃ  
ᖁᐱᕐᕆᓇᕐᑐᐃᑦ  ᖃᓂᒣᑦ  ᐆᑦᑑᑎᒋᑦᓱᒋᑦ  ᐳᕙᓪᓗᓇᖅ, 
ᖃᓂᒪᓐᓇᖅ  ᑰᕕᑦ  19, ᐊᒻᒪᓗ  ᓄᕙᓐᓀᑦ  ᑌᒪᓗ  
ᐅᓄᕐᓯᕙᓪᓕᐊᒥᑎᓗᒋᑦ  ᖃᓄᐃᒍᑎᓖᑦ  ᑲᒃᑯᑎᖃᕐᓱᑎᒃ, 
ᐊᐅᖏᑦ  ᒪᒪᕐᓴᐅᑎᖃᓯᑦᑕᓗᐊᕐᓱᑎᒃ, ᐆᒻᒪᑎᕐᓗᓱᑎᒃ, 
ᐊᒻᒪᓗ  ᐊᐅᖏᑦ  ᓇᕐᓂᑐᓗᐊᕐᓱᑎᒃ. ᐃᓄᐃᑦ  
ᐅᖃᐅᓯᖃᖃᑦᑕᓚᐅᔫᑦ  ᐱᕙᓪᓕᖁᑕᐅᓂᖏᓐᓂᒃ  
ᐱᐅᓯᑐᖃᕐᑎᒍᑦ  ᐱᓇᓱᐊᕐᓃᑦ  ᓱᖃᑦᓯᓃᑦ, ᐃᓄᐃᑦ  
ᐱᐅᓯᑐᖃᖏᑦ  ᒪᓕᒐᑦᓴᔭᖏᑦ, ᐊᒻᒪᓗ  ᓂᕿᑐᐃᓐᓀᑦ, 
ᐊᒻᒪᓗ  ᑕᑯᑦᓴᑎᒍᑦ  ᐱᐅᓯᐅᒥᒋᐊᕐᓯᒪᑎᑕᐅᓂᖏᑦ  
ᐃᓗᓯᕐᓱᓂᑎᒍᑦ  ᑲᒪᒋᔭᐅᒍᑏᑦ  ᐊᒻᒪᓗ  ᑭᒡᒐᑐᕈᑏᑦ  
ᐊᕐᕌᒍᓂ  ᑭᖑᓂᕐᒥ  ᖃᒻᒥᐅᓂᕐᓴᓂ.

ᐅᖃᐅᓯᐅᓚᐅᔫᑦ  ᐃᒪᕐᐱᒦᕝᕕᒋᖃᑦᑕᓱᒍ  
ᐊᒻᒪᓗ  ᕿᑭᕐᑕᖏᓐᓂ  ᓄᓇᐅᑉ  
ᐃᒪᕐᐱᖁᑎᖓ  ᐃᑲᔪᕐᓯᔭᐅᓐᓇᕆᐊᖓ  ᐃᓄᐃᑦ  
ᐃᓗᓯᕐᓱᓚᕿᐅᑎᖃᓲᒍᓂᖏᑦ  ᐊᒻᒪᓗ  
ᖃᓄᐃᖕᖏᓯᐊᕐᓇᓂᒃ  ᓄᓇᓕᓐᓂ  ᐱᕙᓪᓖᓲᒍᑦᓱᑎᒃ  
ᐊᕐᖁᑎᒋᑦᓱᒋᑦ  ᐊᑐᖏᓐᓇᑎᑦᓯᒋᐊᕈᑏᑦ  ᐱᐅᓯᑐᖃᕐᓂᒃ, 
ᐃᓗᒡᒍᓯᕐᒥᒃ, ᐊᒻᒪᓗ  ᐅᖃᐅᓯᕐᒥᒃ. ᐃᓄᐃᑦ  
ᐁᑦᑐᑐᐃᓂᖅ  ᖃᐅᔨᒪᓂᕐᓂᒃ  ᓄᓇᒥᒃ  ᐊᒻᒪᓗ  ᐆᒪᔪᓂᒃ  

ᐃᓚᐅᑎᓗᒋᑦ  ᐱᒻᒪᕆᖁᑎᖏᑦ  ᐊᓐᓂᓇᕐᑐᖁᑎᖏᑦ, 
ᐱᑦᓯᐊᕋᓱᐊᕈᓯᖏᑦ, ᐊᒻᒪᓗ  ᐃᓱᒪᑦᓯᐊᕈᓯᖏᑦ  
ᐱᒻᒪᕆᐅᑦᓱᑎᒃ  ᐱᐅᓯᑐᖃᕐᒧᑦ  ᐃᓚᒋᔭᐅᒻᒪᑕ  
ᐃᓄᐃᑦ  ᐃᓅᓯᖏᓐᓂ. ᑐᓴᖃᑎᒌᑦᑎᓯᐅᑎᐅᓚᐅᔫᖅ  
ᑕᑯᓐᓇᑎᑦᓯᓚᕆᑦᑐᑦ  ᐃᓕᓐᓂᐊᑎᑦᓯᓂᖏᑦ  
ᓄᐃᑦᓯᒍᑕᐅᒍᓐᓇᒪᑕ  ᐊᓕᐊᓐᓂᓴᓂᒃ, ᐱᔪᕆᑦᓯᐊᓂᕐᒥᒃ  
ᐃᑉᐱᒍᓱᓐᓂᒥᒃ  ᐊᒻᒪᓗ  ᐃᓕᑦᓯᐊᑎᑦᓯᒍᑕᐅᒍᓐᓇᓱᑎᒃ  
ᖃᓂᑕᕇᒍᓐᓇᐅᑎᖏᓐᓂᒃ  ᐃᓚᒌᑦ  ᐊᒻᒪᓗ  ᐃᓚᓐᓈᕇᑦ. 
ᐃᓄᐃᑦ  ᐅᖃᐅᓯᖃᓚᐅᔫᑦ  ᓄᓇᒦᑦᑎᑕᐅᓗᑎᒃ  
ᐊᒻᒪᓗ  ᐃᒪᕐᒥ  ᒪᓂᔨᓚᕿᐅᑕᐅᒍᓐᓇᓂᖏᓐᓂᒃ  
ᐱᕕᑦᓴᓯᐊᓂᒃ  ᐅᕕᒃᑲᓄᑦ  ᐃᓕᓐᓂᐊᑎᑕᐅᒍᓐᓇᓯᓗᑎᒃ  
ᐃᓄᑐᖃᕐᓄᑦ, ᐃᕐᖃᐅᒪᒍᓐᓇᓯᑎᓗᒋᑦ  ᐊᓕᐊᓇᕐᑐᓂᒃ, 
ᐊᒻᒪᓗ  ᖃᓂᓪᓕᑎᓚᕿᓗᑎᒃ  ᐃᓚᒥᓄᑦ  ᐊᒻᒪᓗ  
ᓇᓪᓕᒋᔭᒥᓄᑦ  ᐃᓅᒍᓐᓀᑑᒐᓗᐊᓄᑦ. ᒪᓂᔨᕕᐅᑎᑦᓯᓂᖅ  
ᓇᓗᓀᕐᑐᓯᒪᔪᓂᒃ  ᐊᑐᕋᑦᓴᓯᐊᓂᒃ  ᐊᒻᒪᓗ  ᑭᒡᒐᑐᕈᑎᓂᒃ  
ᑕᒡᒐᐅᑎᑕᐅᒍᓐᓇᑐᓂᒃ, ᐃᓄᐃᑦ  ᐱᐅᓯᑐᖃᕐᑎᒍᑦ  
ᐃᓕᓐᓂᐊᑎᑦᓯᕕᑦᓭᑦ  ᐱᕙᓪᓕᖁᑎᐅᓂᕐᐸᐅᒍᓐᓇᓱᑎᒃ  
ᐃᓄᓐᓄᑦ.

ᐃᓄᐃᑦ  ᑭᐅᖃᑦᑕᑐᑦ  ᑐᕌᕐᕕᐅᔪᓂᒃ  ᖃᐅᔨᓴᕈᑎᓂᒃ  
ᐃᑉᐱᒍᓱᓚᐅᔫᑦ  ᐱᐅᓯᑐᖃᕐᑎᒍᑦ  ᐆᒪᔪᕐᓯᐅᕖᑦ  
ᐃᖃᓗᑦᓯᐅᕖᑦ  ᐱᒻᒪᕆᐅᓂᕐᐸᐅᒋᐊᖏᓐᓂᒃ  
ᐃᓗᒡᒍᓯᕐᒧᐊᖓᑦᓱᑎᒃ  ᓄᔪᕐᑕᖏᑦ  ᐊᓐᓂᓇᕐᒪᑕ, ᑌᒪᓗ  
ᐱᕙᓪᓕᐊᓯᒪᓂᕐᑎᒍᑦ  ᓄᓇᒥ  ᓇᓗᓀᒃᑯᓯᕐᑐᓯᒪᔪᑦ  
ᐱᒻᒪᕆᐅᓂᖏᑦ  ᐊᒻᒪᓗ  ᓇᔪᒉᑦ  ᓄᓇᒥ  ᐊᒻᒪᓗ  ᐃᓚᒌᑦ  
ᐊᐅᓪᓛᓯᒪᕕᑐᖃᖏᑦᑕ  ᓱᒃᑯᑕᐅᑦᑌᓕᒋᐊᖃᕐᓂᖏᑦ. 

ᓄᓇᒥᖕᖔᓂᖅ  
ᐃᓄᖏᑦ  ᓄᓇᕕᒻᒥᐅᑦ,ᐃᓅᒍᓯᖏᑦ  ᓄᓇᒥ  ᐱᓯᒪᔪᑦ  ᐊᒻᒪᓗ  ᐃᓅᖃᑎᖃᕐᓂᒥᓂ  ᓄᓇᒥ.

ᐊᐱᕐᓱᖃᑦᑕᓚᐅᔪᔪᒍᑦ  ᑐᕌᕐᓂᓕᓐᓄᑦ  ᖃᐅᔨᓴᕈᑎᒧᑦ  
ᐃᓚᐅᔪᓂᒃ  ᖃᓄᑎᒋᒃ  ᐃᒪᕐᐱᒦᓲᒍᒻᒪᖔᑕ  ᐊᒻᒪᓗ  
ᕿᑭᕐᑕᖏᓐᓂ  ᓄᓇᕕᐅᑉ  ᑕᕆᐅᖁᑎᖓᓂ. 
ᐃᒣᓘᖃᑦᑕᓚᐅᔫᑦ:

•	 75% ᐅᖓᑖᓄᑦ  ᐃᓄᐃᑦ  ᑐᕌᕐᕕᐅᔪᓂ  
ᖃᐅᔨᓴᕐᑕᐅᔪᑦᓴᐅᓱᑎᒃ  ᖃᐅᔨᓴᕐᓂᒦᑦᑐᑦ  
ᐊᓐᓂᑐᕐᑎᓚᕆᐅᓚᐅᔫᑦ. ᖁᑉᐸᖏᑦᑕ  ᐅᖓᑖᓅᕐᑐᑦ.

•	 (60%) ᑖᒃᑯᓚᕆᐅᑦᓱᑎᒃ  ᐅᕝᕙᓘᓐᓃᑦ  ᖃᓂᑕᖏᑦ  
ᐃᓚᖏᑦ  ᐊᓐᓂᑐᕈᑎᖃᓪᓚᕆᓲᒍᓂᕋᓚᐅᔫᑦ  ᐆᒪᔪᓂᒃ  
ᐅᕝᕙᓘᓐᓃᑦ  ᐱᕈᕐᑐᓂᒃ  ᑕᒣᓐᓂ  ᕿᑭᕐᑕᓂ  ᐊᒻᒪᓗ  
ᑕᕆᐅᖓᓂ. 

•	 ᐃᖃᓗᑉᐲᑦ, ᑎᒻᒥᐊᑦ  ᐊᒻᒪᓗ  ᓂᕐᓖᑦ, ᒪᓐᓃᑦ, 
ᕿᓚᓗᒉᑦ, ᐊᒻᒪᓗ  ᓇᑦᓰᑦ  ᐊᓐᓂᑐᕈᑕᐅᓂᕐᐸᐅᓲᑦ  
(ᑕᑯᒐᑦᓴᖅ  5). 

•	 ᐊᑐᕐᑕᐅᓂᕐᐸᐅᓲᑦ  ᐊᓐᓂᑐᕈᑕᐅᑦᓱᑎᒃ  ᓄᓇᕕᐅᑉ  
ᐃᒪᕐᐱᖁᑎᖓᓂ, ᐃᓚᐅᑎᓗᒋᑦ  ᐆᒪᔪᕕᓃᑦ  
ᓂᕿᑐᐃᓐᓀᑦ, ᐃᖃᓗᐃᑦ, ᒥᕐᖁᓕᔦᑦ, ᑕᕆᐅᒥᐅᑌᑦ  
ᓯᑎᔪᔭᓂᒃ  ᐊᒥᐊᓖᑦ, ᐃᒪᕐᐱᒥᐅᑌᑦ  ᐱᕈᕐᑐᑦ, ᓴᐅᓃᑦ, 
ᐅᔭᕃᑦ, ᐊᓯᖏᓪᓗ.

•	 ᐱᓇᓱᐊᕈᓯᐅᑉ  ᓄᖕᖑᐊᓂ  ᐅᒥᐊᕐᑐᓂᐅᓂᕐᐸᐅᓲᑦ  
ᐊᓕᐊᒋᔭᐅᑦᓱᑎᒃ  ᕿᑭᕐᑕᓄᑦ  ᐊᒻᒪᓗ  
ᑕᕆᐅᓕᐊᕐᓯᒪᔪᓄᑦ  ᐱᕕᑦᓴᖃᓕᕆᐊᑕᒫᑦ.

•	 ᐊᓂᕐᕋᒥᑕ  ᓴᓂᐊᓃᑦᑐᑦ  ᓯᑦᔦᑦ  ᓇᔪᕆᐊᒥᒃ  
ᐊᓕᐊᒋᔭᐅᓂᕐᐸᐅᓲᑦ.

•	 41% ᕿᑭᕐᑕᓕᐊᕐᓯᒪᓲᑦ, ᓯᑦᔭᒦᓲᑦ, ᐊᒻᒪᓗ/
ᐅᕝᕙᓘᓐᓃᑦ  ᓄᓇᕕᐅᑉ  ᐃᒪᕐᐱᖓᓃᓲᑦ  
ᐱᓇᓱᐊᕈᓯᑕᒫᑦ  ᓯᓚᐅᑉ  ᓇᓪᓕᐊᓃᓐᓂᕆᓕᕐᑕᖓ  
ᒪᓕᑦᓱᒍ  ᐊᒻᒪᓗ  30% ᐅᓪᓗᑕᒫᕐᑕᓲᑦ  ᐊᕐᕌᒍᒥ  
ᑌᒣᒍᓐᓇᕕᓪᓚᕆᒻᒥ.

•	 ᐅᓄᕐᓂᓴᒻᒪᕇᑦ  ᐃᓄᐃᑦ  ᐊᑐᓲᑦ  ᑕᕆᐅᕐᒥᒃ  
ᐃᒪᕐᐱᒥᒃ  ᐊᒻᒪᓗ  ᕿᑭᕐᑕᓂᒃ  ᐊᐅᔭᐅᓕᕐᒪᑦ  
ᐅᐱᕐᖔᒍᓕᕐᓂᓂᒥᑦ  ᐊᒻᒪᓗ  ᐅᑭᐊᒍᓕᕐᓂᓂᒥᑦ. 
ᐃᑭᓐᓂᓭᑦ  ᐃᓄᐃᑦ  ᑕᕆᐅᓕᐊᕐᓯᒪᓲᑦ  ᐅᑭᐅᒍᓕᕐᒪᑦ.

•	 ᐃᓘᓐᓇᑲᓵᑎᒃ  ᑕᕆᐅᓕᐊᕐᓯᒪᓂᕐᓴᐅᒐᔭᕐᓂᕋᓚᐅᔫᑦ  
ᒍᓐᓇᕈᑎᒃ  ᓗᑭᓐᓂᓴᐅᓗᑎᒃ. ᐃᓄᐃᑦ  ᒍᒪᒐᓗᐊᕐᓱᑎᒃ  
ᓲᒍᖕᖏᑐᑦ  ᐱᑦᔪᑎᖃᕐᓱᑎᒃ, ᑳᓴᓖᑦ  ᐊᑭᖏᓐᓄᑦ, 
ᖃᓄᐃᒍᑎᖃᕐᓂᒥᓄᑦ.

ᓱᓇᓂᒃ  ᐊᓕᐊᒋᔭᖃᕐᓂᐸᐅᕕᑦ  ᐊᓐᓂᑐᕋᑦᓴᑕᕆᒋᐊᖏᑦ  ᕿᑭᕐᑕᓂᑦ  ᐅᕝᕙᓘᓐᓃᑦ  ᑕᕆᐅᒥᑦ?

ᑕᑯᔭᑦᓴᖅ  3: ᐊᓕᐊᒋᔭᐅᓂᕐᐹᑦ  ᐊᓐᓂᑐᕋᑦᓴᑕᕆᔭᐅᒋᐊᒥᒃ  ᓄᓇᐅᑉ  ᐃᒪᕐᐱᖁᑎᖓᓂ. ᐊᖏᓂᕐᓭᑦ  ᐃᓚᖏᑦ  ᐊᒻᒪᓗᑭᑖᒦᑦᑐᑦ  
ᑕᕐᓯᑐᕐᓯᒪᔪᑦ  ᓇᓗᓀᕐᓯᐅᑏᑦ  ᐊᓕᐊᒋᔭᐅᓂᕐᐸᐅᓲᓂᒃ.

ᕿᓚᓗᒉᑦ

ᐊᓪᓚᖑᐊᑦ

ᐁᕖᑦ

ᓇᑦᓰᑦ

ᐅᑦᔪᐃᑦ

ᓇᓄᐃᑦ

ᐃᖃᓗᑉᐲᑦ

ᑕᕆᐅᒥᓂᑌᑦ  ᓂᕆᔭᑦᓭᑦ

ᓵᒣᑦ

ᐃᓲᕋᓕᑦᑖᑦ

ᒥᑏᑦ  ᓂᕐᓖᓗ
(ᓂᕆᔭᑦᓴᑕᕐᓱᒋᑦ)

ᒪᓐᓃᑦ

ᖁᓂᕈᐃᑦ

ᐃᓄᓐᓂᒃ  ᐊᐱᕐᓱᖃᑦᑕᓚᐅᔪᔪᒍᑦ  ᐊᕙᑎᒥᒃ  
ᐊᕐᕌᒍᓂ  ᖃᒻᒥᑯᑦ  ᑭᖑᓂᕐᒥ  ᓱᓇᓂᒃ  
ᐊᓯᑦᔨᑐᕐᓯᒪᓂᕐᐸᐅᑎᓗᒋᑦ  ᑕᑯᓯᒪᒻᒪᖔᑕ. ᐃᓚᐅᑎᓗᒋᑦ  
ᓯᓚᐅᑉ  ᓂᕈᒥᓐᓂᓴᕆᓕᕐᑕᖓᓄᑦ  ᐊᒻᒪᓗ  ᐊᐳᑎᐅᑉ  
ᐊᓯᑦᔨᓯᒪᓕᕐᓂᖓᓄᑦ, ᐃᓄᐃᑦ  ᐃᒣᑦᑑᓕᕐᑐᓂᒃ  ᑕᑯᓯᒪᔪᑦ:

•	 ᐊᓄᕆᐅᑉ  ᓇᑭᖕᖓᓲᒍᓂᖓᑕ  ᐊᓯᑦᔨᓯᒪᓕᕐᓂᖓ  
ᐊᒻᒪᓗ  ᑕᕆᐅᒥ  ᐃᖏᕐᕋᓃᑦ.

•	 ᑕᕆᐅᑉ  ᓂᕈᒥᓐᓂᓴᐅᓕᕐᓂᖓ, 
ᓯᑯᐃᑲᐱᓐᓂᓴᐅᕙᓕᕐᓂᖓ, ᐊᒻᒪᓗ  ᐅᒥᐊᕐᕈᐊᑦ  
ᐅᑭᐅᒥ  ᓯᑯᑎᒍᑦ  ᐃᖏᕐᕋᕕᓕᐅᕐᐸᓂᖏᑦ  
ᖃᓄᐃᓕᖕᙰᓯᒪᓚᕿᑦᓱᑎᒃ  ᓯᑯᐃᑦ  
ᖃᓄᐃᓕᖓᓂᖏᓐᓂᒃ  ᐊᒻᒪᓗ  ᐆᒪᔪᐃᑦ  
ᓇᒧᖕᖓᑕᕐᓂᕆᓲᖏᓐᓂᒃ.

•	 ᑕᑯᒋᐅᕐᓇᑐᐃᑦ  ᐆᒪᔪᐃᑦ, ᖁᐱᕐᕈᐃᑦ, ᐅᕝᕙᓘᓐᓃᑦ  
ᖁᐱᕐᕈᐊᕈᓰᑦ.

•	 ᐆᒪᔪᐃᑦ  ᑕᑯᑦᓴᐅᕙᓕᕐᓂᖏᑦ  ᓇᔪᓲᒍᖕᖏᑕᒥᓃᑦᑐᑦ.
•	 ᐆᒪᔪᐃᑦ  ᓇᔪᒐᖏᑦ, ᐆᑦᑑᑎᒋᑦᓱᒋᑦ  ᒪᓐᓂᓕᐅᕐᕕᖏᑦ  

ᐅᕝᕙᓘᓐᓃᑦ  ᓄᓇᒋᓲᖏᑦ, ᓱᒃᑯᑕᐅᓚᕿᕙᑦᑐᑦ.
•	 ᐊᓯᑦᔨᑐᕐᓯᒪᓕᕐᓂᖏᑦ  ᓄᓇᑦᓴᔭᖏᑦᑕ  ᐱᕈᕐᑐᐃᑦ  

ᐊᒻᒪᓗ  ᓄᓂᕚᑦᓭᑦ.
•	 ᓯᑦᔭᒥ  ᓴᓃᑦ  ᐊᒻᒪᓗ  ᐃᒪᕐᒥ.
•	 ᓱᒃᑯᓇᕐᑐᓂᒃ  ᐁᑦᑑᐱᔭᕐᓯᒪᔪᑦ  ᑰᑦᑐᑦ  ᑕᕆᐅᒧᑦ.

ᐃᓄᐃᑦ  ᐃᓱᒪᓚᐅᔫᑦ  ᐃᖃᓗᐃᑦ, ᑎᒻᒥᐊᑦ  
ᐃᒪᕐᒦᓲᑦ, ᐊᒻᒪᓗ  ᑕᕆᐅᒥᐅᑌᑦ  ᐆᒪᔪᐃᑦ  
ᓇᔪᓲᖏᓐᓂᒃ  ᐱᒻᒪᕆᐅᓂᕐᐸᐅᒋᐊᖏᓐᓂᒃ  
ᖃᐅᔨᓴᕆᐊᕐᑕᐅᒋᐊᖃᓪᓚᕆᓕᕐᓱᑎᒃ. ᐅᓄᕐᓂᓭᑦ  ᐃᓄᐃᑦ  
ᐃᓕᑦᓯᕙᓪᓕᐊᒍᑎᓂᒃ  ᑐᓴᖃᑎᒌᒍᑕᐅᒋᐊᖃᕐᓂᕃᓚᐅᔫᑦ  
ᑕᑯᓐᓇᓚᕆᑦᑎᑕᐅᔪᓂᒃ  ᐃᓕᓐᓂᐊᑎᑦᓯᒍᑎᒋᓗᒋᑦ  
ᐊᕐᖁᑎᒋᓗᒋᑦ  ᑎᒦᑦ  ᓄᓇᓕᓐᓂ. ᐃᓄᐃᑦ  
ᑕᑯᓐᓇᓚᐅᔪᒻᒥᔪᑦ  ᐊᓐᓂᓇᕐᓂᖏᓐᓂᒃ  

ᑐᓴᖃᑎᒌᑦᑎᓯᐅᑏᑦ  ᖃᓄᐃᓕᓚᕿᓯᒪᔪᓂᒃ  
ᖃᕆᑕᐅᔭᒃᑯᑦ  ᑕᑯᓐᓇᑎᑦᓯᐅᑎᑎᒍᑦ  ᐅᕝᕙᓘᓐᓃᑦ  
ᑐᓴᕐᑎᓯᐅᑏᑦ  ᐱᒋᐊᓕᓐᓅᖃᕐᑕᐅᕙᓪᓗᑎᒃ  ᖃᕆᑕᐅᔭᒃᑯᑦ  
ᐊᓪᓚᖃᑦᑕᐅᑎᒍᑎᑎᒍᑦ.

ᐁᑦᑐᐃᓚᐅᔪᔪᒍᑦ  ᓇᓗᓀᕐᑐᓯᒪᔪᓂᒃ  ᐱᓇᓱᐊᕐᑕᐅᓲᓂᒃ  
ᐊᑑᑎᔭᐅᑐᐃᓐᓇᕆᐊᖃᕐᐸᓱᑎᒃ  ᓄᓇᕕᐅᑉ  
ᐃᒪᕐᐱᖁᑎᖓᓂ  ᐊᒻᒪᓗ  ᕿᓄᕕᒋᑦᓱᒋᑦ  ᓇᓪᓕᖏᓐᓂᒃ  
ᐃᓱᒫᓘᑎᖃᕐᓂᐸᐅᓕᕆᐊᖏᓐᓂᒃ  ᓇᓗᓀᕐᓯᖁᑦᓱᒋᑦ. 
ᐃᒣᑦᑐᓂᒃ  ᑐᓴᕐᓯᒪᔪᒍᑦ:

•	 ᐃᓱᒫᓘᑕᐅᓂᕐᐸᐅᓚᐅᔫᖅ  ᐅᕐᓱᐊᓗᒃ  ᐊᒻᒪᓗ  
ᑳᓴᓖᖅ  ᐊᒻᒪᓗ  ᐃᓚᐅᑎᓗᒋᑦ  ᐅᔭᕋᕐᓂᐊᓃᑦ.

•	 ᓄᑖᒍᑎᓗᒋᑦ  ᐃᓱᒫᓘᑕᐅᓯᕐᖃᒦᑦ  ᑕᒪᖏᑦ  
ᐃᖃᓗᓐᓂᐊᓃᑦ  ᐊᒻᒪᓗ  ᐅᓯᔭᐅᒍᑦᔭᐅᓃᑦ.

•	 ᓂᐅᕐᕈᑐᓕᕆᓂᖅ  ᐃᓱᒫᓘᑎᐅᖕᖏᓂᕐᐸᐅᓚᐅᔫᖅ.

ᐅᓄᕐᓂᓭᑦ  ᐃᓄᐃᑦ  ᐃᓱᒫᓘᑎᖃᕐᓂᕋᓚᐅᔫᑦ  
ᑲᔪᓯᔭᐅᓂᖏᓐᓂᒃ  ᐊᑐᕐᑕᐅᓂᖏᑦᑕ  
ᐅᕐᓱᐊᓗᐃᑦ, ᐆᑦᑑᑎᒋᑦᓱᒋᑦ  ᑳᓴᓖᑦ  ᐊᒻᒪᓗ  
ᐊᐅᒫᓗᐃᑦ. ᐃᓄᐃᑦ  ᐃᓚᐅᔪᑦ  ᖃᐅᔨᓴᕐᓂᒧᑦ  
ᖁᑉᐸᓕᒫᖏᑦ  ᐃᑉᐱᒍᓱᓐᓂᕋᓚᐅᔫᑦ  
ᐊᔪᐃᓐᓇᑕᐅᓂᕐᓴᐅᒋᐊᖃᓕᕐᓂᖏᓐᓂᒃ  
ᐱᕙᓪᓖᒋᐊᕈᑎᑦᓭᑦ  ᐊᓯᖔᖏᓐᓂᒃ  
ᐃᑯᒪᐅᑎᖃᕐᑎᓯᐅᑎᐅᓲᑦ  ᐊᑐᕐᑕᐅᓯᓂᖏᓐᓂᒃ  ᐊᒻᒪᓗ  
ᐊᖏᔪᕐᓓᑦ  ᑲᒥᐸᓃᑦ  ᐅᕝᕙᓘᓐᓃᑦ  ᑎᒦᑦ  ᐊᓯᖔᖏᓐᓂᒃ  
ᓱᒃᑯᓇᖕᖏᑐᓂᒃ  ᐃᑯᒪᐅᑎᖃᕐᑎᓯᐅᑎᓂᒃ  
ᓈᒻᒪᓴᓐᓂᕋᓚᐅᔫᑦ. ᓴᐳᑦᔭᐅᓂᕐᐸᐅᓚᐅᔫᖅ  ᓯᕿᓂᕐᒧᑦ  
ᐃᑯᒪᓕᐅᕈᑎᒃ  ᐅᑯᓈᖕᖓᓂᒥᑦ  ᐊᓄᕆᒧᑦ  ᐅᕝᕙᓘᓐᓃᑦ  
ᑕᕆᐅᑉ  ᐅᓕᑦᑕᓂᖓᓄᑦ  ᐃᑯᒪᐅᑎᖃᕐᑎᓯᐅᑏᑦ.

11



12 

ᐱᕙᓪᓕᐊᖃᑎᒌᓐᓂᖅ/ᒪᑭᑕᓂᖅ
ᐃᓄᖏᑦ  ᓄᓇᕕᒻᒥᐅᑦ  ᐱᕈᓲᑦ  ᐊᒻᒪᓗ  ᑎᑭᐅᑎᖃᑎᒌᑦᓱᑎᑦ.

ᐃᓄᐃᑦ  ᑭᐅᖃᑦᑕᓚᐅᔫᑦ  ᑐᕌᕐᕕᐅᔪᓂᒃ  ᖃᐅᔨᓴᕐᓂᒥ  
ᐊᐱᕐᓲᑎᓂᒃ  ᐃᖃᓗᑦᓯᐅᓃᑦ  ᐊᒻᒪᓗ  ᐃᓕᓐᓂᐊᑎᑦᓯᓂᖅ  
ᓄᐃᑎᕆᒍᑕᐅᓂᖏᓐᓂᒃ  ᐱᓇᓱᐊᕋᑦᓴᓂᒃ  ᐊᒻᒪᓗ  
ᑮᓇᐅᑦᔭᓴᓚᕿᑎᑦᓯᐅᑎᓂᒃ  ᓄᓇᕕᒻᒥᐅᓂᒃ  
ᐊᒻᒪᓗ  ᑕᑯᒍᒪᓂᕋᕐᓱᑎᒃ  ᐅᓄᕐᓂᓴᓂᒃ  ᑌᒣᑦᑐᓂᒃ  
ᓄᐃᑎᕐᑕᐅᒋᐊᓪᓚᑐᓂᒃ. ᐅᓪᓗᒥ, ᐃᓄᐃᑦ  ᐃᑉᐱᒍᓱᑦᑐᑦ  
ᐅᔭᕋᕐᓂᐊᓃᑦ  ᐊᒻᒪᓗ  ᐃᓄᐃᑦ  ᑎᒥᖏᑦ  
ᒪᓂᔨᒍᑕᐅᕙᓐᓂᖏᓐᓂᒃ  ᐃᓄᓐᓄᑦ  ᐱᕕᑦᓴᖃᕈᑎᑦᓯᐊᓂᒃ.

ᐃᓄᐃᑦ  ᑕᑯᕙᓕᕆᐊᒥᒃ  ᐅᓄᕐᓯᐅᒥᕙᓪᓕᐊᔪᓂᒃ  
ᓂᐅᕐᕈᓭᓂᕐᓂᒃ  ᑕᑯᒥᓇᕐᑐᓕᐊᕆᓯᒪᔭᒥᓂᒃ  
ᐊᒻᒪᓗ  ᓴᓇᖕᖑᐊᓯᒪᔭᒥᓂᒃ, ᐆᒪᔪᕐᓯᐅᓂᕐᓂᒃ, 
ᓂᐅᕐᕈᑐᓕᕆᓂᕐᓂᒃ, ᐊᒻᒪᓗ  ᐃᓄᐃᑦ  ᖃᑭᒋᐊᕐᕕᖏᑦᑕ  
ᓯᕗᒧᐊᑉᐸᓕᐊᓕᕐᓂᖏᓐᓂᒃ  ᐊᓕᐊᒋᔭᓖᑦ.

ᐊᐱᕐᓱᑕᐅᒐᒥᒃ  ᐱᒐᓱᐊᒻᒪᕆᐅᑎᒋᓲᒋᓂᕐᐹᖏᓐᓂᒃ  
ᐃᓄᐃᑦ  ᐱᓇᓱᒐᕐᑖᕋᓱᐊᓕᕋᒥᒃ  ᐊᒻᒪᓗ  
ᑮᓇᐅᑦᔭᓴᕈᑎᑖᕐᕕᒥᓂᒃ  ᕿᓂᕋᓱᐊᓕᕋᒥᒃ  
ᐃᒪᕐᐱᒧᐊᖓᔪᓂ  ᐊᒻᒪᓗ  ᕿᑭᕐᑕᖏᓐᓄᐊᖓᔪᓂ  
ᓄᓇᕕᐅᑉ  ᐃᒪᕐᐱᖁᑎᖓᓂ, ᐃᓄᐃᑦ  

ᐅᖃᐅᓯᖃᖃᑦᑕᓚᐅᔫᑦ  ᐱᕕᑦᓴᖃᑦᓯᐊᐸᖕᖏᒋᐊᖏᓐᓂᒃ  
ᐃᓕᓴᓪᓚᕆᑦᓯᒪᖕᖏᓂᕐᒥᓂᒃ  ᐊᒻᒪᓗ  ᐱᓇᓱᒐᕐᓄᑦ  
ᑐᕌᖓᓪᓚᕆᑦᑐᓂᒃ  ᐃᓕᓐᓂᐊᑎᑕᐅᓯᒪᖕᖏᓂᕐᒥᓂᒃ. 
ᓇᓗᓀᕐᑕᐅᓚᐅᔫᖅ  ᓇᒻᒥᓂᖃᕐᓂᖅ  ᐱᔭᕐᓃᑑᒍᓐᓇᓱᓂ  
ᐱᓇᓱᐊᕈᑎᑦᓴᓂᒃ  ᓂᐅᕕᕆᐊᒥᒃ  ᐊᑭᖏᓐᓄᑦ  ᐊᒻᒪᓗ  
ᐱᔪᓐᓇᖏᓐᓇᑎᑦᓯᒐᓱᐊᕆᐊᒥᒃ  ᐊᒻᒪᓗ  ᐱᒐᓱᐊᕐᓗᑎᒃ  
ᓈᒻᒪᑐᓂᒃ  ᑲᔪᓯᑎᑦᓯᒍᓐᓇᐅᑎᓂᒃ  ᓓᓴᓐᓯᓂᒃ.  

ᐃᓄᐃᑦ  ᐊᓯᑦᔨᑐᐃᓯᒪᓂᖅ  ᐅᐃᒪᓇᕐᑐᖁᑎᒋᓯᒪᔭᒥᓂᒃ  
ᐊᒻᒪᓗ  ᐃᓗᒡᒍᓯᐅᑉ  ᐊᓯᐅᓯᒪᖓᓂᒃ  
ᐃᓱᒫᓘᑎᖃᕐᓂᐸᐅᓂᕋᓚᐅᔫᑦ  ᐅᑯᓂᖓ  ᑌᒣᓕᖓᑎᓗᒋᑦ  
ᐅᒥᐊᕐᕈᐊᑯᑦ  ᐅᓯᒍᑦᔭᐅᓃᑦ, ᐅᔭᕋᕐᓂᐊᓃᑦ, ᐊᒻᒪᓗ  
ᐊᓯᖏᑦ  ᐃᓕᒃᑰᑎᕐᑐᑦ  ᐱᓇᓱᐊᕐᑕᐅᕙᑦᑐᑦ. 
ᐊᐱᕐᓱᑕᐅᒐᒥᒃ  ᐅᔭᕋᕐᓂᐊᓂᕐᒧᐊᖓᔪᓂᒃ  ᐊᒻᒪᓗ  
ᐅᕐᓱᐊᓗᑦᓴᑕᕐᑐᓄᐊᖓᔪᓂᒃ  ᑲᔪᓯᔪᖃᕆᐊᖃᕐᒪᖔᑦ  
ᒪᑭᑕᒐᓱᐊᕈᑎᑦᓴᑎᒍᑦ  ᐱᕈᕐᐸᓕᐊᒋᐊᖃᕐᓂᖓᓄᑦ  
ᓄᓇᕕᐅᑉ, ᐃᓄᐃᑦ  ᖁᑉᐸᖏᑦ  ᑌᒣᓪᓗᑎᒃ  
ᑭᓯᐊᓂᐅᔪᕆᑦᓯᓂᕐᒥᓂᒃ  ᐅᖃᖃᑦᑕᓚᐅᔫᑦ  ᐊᒻᒪᓗ  
ᖁᑉᐸᖏᑦ  ᒋᐊᖃᖕᖏᓂᕃᑎᓗᒋᑦ. ᐃᓄᐃᑦ  
ᐅᕐᓱᐊᓗᑦᑕᓂᕐᓂᒃ  ᐊᒻᒪᓗ  ᑳᓴᓖᑦᓴᑕᕐᓂᓂᒃ  ᐊᒻᒪᓗ  
ᐅᔭᕋᕐᓂᐊᓂᕐᓂᒃ  ᐃᓚᐅᓂᕃᓚᐅᔫᑦ  ᓱᒃᑯᑎᑦᓯᓇᕐᓂᐹᓄᑦ  
ᓄᓇᕕᐅᑉ  ᐃᒪᕐᐱᖓᓂᒃ  ᐊᒻᒪᓗ  ᐃᓱᒫᓘᑎᖃᕐᓂᕋᕐᓱᑎᒃ  
ᐃᓄᐃᑦ  ᐁᑦᑐᑕᐅᕙᖕᖏᒋᐊᖏᓐᓂᒃ  ᐱᕙᓪᓕᖁᑎᑦᓴᓂᒃ. 
ᐃᓄᐃᑦ  ᖁᑉᐸᖏᑦ  ᖃᐅᔨᓴᕈᑎᓂᒃ  ᑭᐅᖃᑦᑕᑐᕕᓃᑦ  
ᐃᑉᐱᒍᓱᓐᓂᕋᓚᐅᔫᑦ  ᐱᓇᓱᐊᕐᑐᓅᓕᖓᔪᑦ  ᐅᒥᐊᕐᕈᐊᑯᑦ  
ᐅᓯᔭᐅᓂᖏᓐᓂᒃ  ᐱᓀᓗᑕᐅᒋᐊᖏᓐᓂᒃ  ᐅᑯᐊ  
ᐱᑦᔪᑕᐅᑎᓗᒋᑦ:

•	 ᐃᒣᑦ  ᓱᒃᑯᑕᐅᓚᕿᑐᐃᓐᓇᕆᐊᖃᓲᑦ  
ᐅᕐᓱᐊᓗᒻᒧᑦ  ᑯᕕᔪᒧᑦ  ᐊᒻᒪᓗ  
ᑯᕝᕕᕆᔭᐅᔪᓄᑦ  ᖁᕐᕕᓂᓗᑯᖏᓐᓄᑦ  ᐊᒻᒪᓗ  
ᐅᖁᒣᓪᓗᖁᑎᕕᓂᖏᓐᓄᑦ  ᐅᒥᐊᕐᕈᐊᑉ  ᐃᒪᕐᓗᓄᑦ.

•	 ᐅᒥᐊᕐᕈᐊᑦ  ᐸᕝᕕᑎᑦᓯᒍᓐᓇᓲᑦ  ᐆᒪᔪᓂᒃ  
ᓇᔪᕐᑕᕕᓂᕐᒥᓂᑦ  ᓅᑦᑐᓂᒃ  ᐊᒻᒪᓗ  
ᖃᓄᐃᓕᖕᙰᓚᕿᓗᑎᒃ  ᐆᒪᔪᐃᑦ  
ᓇᓪᓕᐊᓃᓐᓂᖏᓐᓂᒃ.

•	 ᓯᑯᓂᒃ  ᐃᓚᕐᕿᐅᑏᑦ  ᐊᕐᖁᓯᐅᕐᑏᑦ  
ᓯᑯᒥᒃ  ᐃᓱᐃᓪᓖᓚᕿᓯᒪᒍᓐᓇᑐᑦ  ᐊᒻᒪᓗ  
ᐊᕐᖁᑎᒋᓲᕆᖕᖏᑕᒥᒍᑦ  ᐃᖏᕐᕋᕆᐊᖃᓚᖀᑦᓱᑎᒃ  
ᒪᙯᑦᑐᓂᒃ.

ᐃᓄᐃᑦ  ᐅᖃᐅᓯᖃᓚᐅᔫᑦ  ᐅᒥᐊᕐᕈᐊᕌᓗᒃᑰᖑᐊᕐᑐᓂᒃ  
ᐅᓄᕐᓯᐅᒥᓕᕐᓂᕃᑦᓱᑎᒃ. ᐊᒥᓱᑦ  ᐃᓄᐃᑦ  
ᐅᒥᐊᕐᕈᐊᑎᐅᑦᓱᑎᒃ  ᑲᒥᐸᓂᐅᒍᑎᓕᓐᓂᒃ  
ᐱᓇᓱᐊᕐᑎᓯᓲᒍᖕᖏᓂᕃᓚᐅᔫᑦ  ᐃᓄᓐᓂᒃ  ᐊᒻᒪᓗ  

ᐅᒥᐊᕐᕈᐊᕌᓗᐃᑦ  ᓄᓇᓕᓐᓂᒃ  ᐊᕐᖁᓵᓗᑭᓲᒍᑦᓱᑎᒃ  
ᓄᕐᖃᕕᒋᓇᒋᑦ. ᐃᓄᐃᑦ  ᐅᖃᐅᓯᖃᓚᐅᔫᑦ  
ᐱᕙᓪᓕᑕᐅᖃᑦᑕᕋᔭᕐᓂᖏᓐᓂᒃ  ᓄᓇᓖᑦ  ᑕᑯᔭᕐᑐᓯᒪᔪᑦ  
ᓂᐅᕕᕐᐸᐸᑕ  ᓄᓇᓕᓐᓂ  ᑕᑯᒥᓇᕐᑐᓕᐊᕆᓯᒪᔪᓂᒃ  
ᐊᒻᒪᓗ  ᓴᓇᖕᖑᐊᓯᒪᔪᓂᒃ, ᐱᓇᓱᐊᕐᑎᓯᖃᑦᑕᐸᑕ  
ᓇᐅᒃᑰᕆᐊᖃᕐᓂᖏᓐᓂᒃ  ᐅᕝᕙᓘᓐᓃᑦ  ᒪᙯᑦᑎᓯᔨᓂᒃ, 
ᐱᓇᓱᐊᕈᑎᓂᒃ  ᐊᑦᑕᑐᕐᐸᐸᑕ, ᐅᕝᕙᓘᓐᓃᑦ  ᐃᓚᐅᕙᑉᐸᑕ  
ᑕᑯᓐᓇᐅᔮᕐᑕᐅᑎᓗᒋᑦ  ᐃᓄᐃᑦ  ᐱᖕᖑᐊᑐᑦ  ᐊᒻᒪᓗ  
ᐊᓐᓄᕌᑦᓴᔭᒥᓂᒃ  ᐊᑐᕐᑐᑦ  ᑕᑯᑦᓴᐅᑎᑕᐅᓕᕐᐸᑕ.

ᐱᓇᓱᐊᕐᑌᑦ  ᐃᓕᖓᔪᑦ  ᐃᖃᓗᓐᓂᐊᓂᕐᓄᑦ  ᐊᒻᒪᓗ  
ᒥᕐᖑᐃᓯᕐᕕᓄᑦ  ᐃᓱᒪᒋᔭᐅᓂᕋᕐᑕᐅᖃᑦᑕᓚᐅᔫᑦ  
ᓱᒃᑯᓚᕿᑎᑦᓯᓂᐅᔭᖕᖏᓂᕐᐸᐅᒋᐊᖏᑦ  ᓄᓇᕕᐅᑉ  
ᐃᒪᕐᐱᖁᑎᖓᓂ. ᐃᓘᓐᓇᑲᓵᑎᒃ  ᐃᓱᒪᖃᑦᑕᓚᐅᔫᑦ  
ᐃᖃᓗᐃᑦ  ᐅᓄᕐᓂᓴᖏᑦ  ᐱᔭᐅᔪᑦ  ᐃᒪᕐᐱᖁᑎᒋᔭᒥ  
ᓄᓇᕕᐅᑉ  ᐃᓗᐊᓂ  ᓂᐅᕐᕈᓯᕐᑕᐅᕙᓪᓗᐸᒋᐊᖏᓐᓂᒃ, 
ᐃᓚᖏᑦ  ᓂᐅᕐᕈᓯᕐᑕᐅᑎᓗᒋᑦ  ᐊᓯᖏᓐᓃᑐᓄᑦ  ᐳᔮᕓᓐᓯᐅᑉ  
ᐅᕝᕙᓘᓐᓖᑦ  ᑎᐊᔨᑐᐊᔩᑦ  ᑳᓇᑕᐅᑉ  ᐃᓗᐊᓂ  ᐊᒻᒪᓗ  
ᐃᑭᑦᑐᐃᑦ  ᓂᐅᕐᕈᑕᐅᕙᑦᑐᑦ  ᓯᓚᕐᔪᐊᒥ  ᐊᓯᖏᓐᓂ. ᐃᓄᐃᑦ  
ᓱᕐᖁᐃᓯᑎᑦᓯᓚᐅᔫᑦ  ᑕᑯᒍᒪᓂᕐᒥᓂᒃ  ᓄᐃᑎᕐᑕᐅᓂᖏᓐᓂᒃ  
ᓯᑦᔭᒥ  ᐊᒻᒪᓗ  ᓯᑦᔭᐅᑉ  ᓯᓚᑖᓂ  ᐃᖃᓗᓐᓂᐊᓂᕐᓄᑦ  
ᐱᕕᑦᓴᖏᓐᓂᒃ  ᓄᓇᕕᒻᒥᐅᑦ. 

ᑐᖓᓕᖏᑦ  ᓱᓇᐅᓕᕆᕙᑦ?

ᐊᑐᑐᐃᓐᓇᓚᖓᔪᒍᑦ  ᓄᐃᑕᐅᓯᒪᔪᓂᒃ  ᑐᕌᕐᕕᐅᔪᓂᒃ  
ᖃᐅᔨᓴᕈᑎᒧᑦ  ᐃᑲᔪᕐᑎᒋᓗᒍ  ᐊᑐᐃᓐᓇᕈᕐᑎᓗᑕ  
ᐆᑦᑐᕋᐅᑎᓂᒃ  ᐃᒪᕐᐱᒥᒃ  ᐸᕐᓀᓂᕐᒥ  ᐋᕐᕿᓯᒪᐅᑎᑦᓴᓂᒃ  
ᓈᒻᒪᖁᐊᕇᑦᑎᓯᐅᑎᒋᓗᒋᑦ  ᐊᕙᑎᒧᐊᖓᔪᑦ, 
ᐃᓅᖃᑎᒌᓄᐊᖓᔪᑦ, ᐃᓗᒡᒍᓯᕐᒧᐊᖓᔪᑦ, ᐊᒻᒪᓗ  
ᒪᑭᑕᒐᓱᐊᕈᑎᑦᓴᓄᐊᖓᔪᑦ  ᐅᐃᒪᓇᕐᑐᖁᑏᑦ  
ᓄᓇᕕᐅᑉ  ᐃᒪᕐᐱᖁᑎᖓᓄᑦ. ᐋᕐᕿᓱᐃᓯᒪᐅᑎᒃ  
ᓇᓗᓀᕐᓯᕕᐅᓚᖓᔪᖅ  ᐅᐃᒪᓇᓪᓚᕆᑦᑐᓂᒐᓴᒃ  
ᓇᓗᓀᕐᑐᑕᐅᓯᒪᔪᓂᒃ  ᑐᕌᒐᕐᓂᒃ  ᐊᒻᒪᓗ  
ᒪᓕᒐᕐᓂ  ᐊᑐᕐᑕᐅᒍᓐᓇᑐᓂ  ᐆᑦᑐᕋᕋᑦᓴᓕᐅᕐᓂᐅᑉ  
ᐱᕙᓪᓕᐊᓂᖓᓂ  ᑐᕌᒐᕗᑦ  ᐱᑦᓯᐊᕈᒪᓗᒋᑦ. 
ᐸᕐᓀᑏᑦ  ᑲᒥᓯᓀᑦ  ᑖᒃᑯᓂᖓ  ᑐᕌᒐᕐᓂᒃ  
ᐱᓚᕿᒍᓐᓇᑐᑦ  ᑲᔪᓯᑎᑦᓯᓗᑎᒃ  ᐱᓇᓱᐊᕐᑕᑎᓐᓂᒃ  
ᐃᓚᐅᑎᑦᓯᓯᐊᕈᑎᒋᓗᒋᑦ  ᐊᒻᒪᓗ  ᑐᑭᖃᕐᑎᓯᐊᕐᓗᒋᑦ, 
ᐊᒻᒪᓗ  ᑲᔪᓯᑎᖃᑦᑕᓗᒋᑦ  ᐱᓇᓱᐊᕐᑕᐅᖁᔭᐅᑦᓱᑎᒃ  
ᓇᓗᓀᕐᑕᐅᓯᒪᔪᑦ  ᐅᐃᒪᓇᕐᑐᖁᑎᒋᔭᐅᒋᐊᖏᑦ  
ᓄᓇᕕᒻᒥᐅᓄᑦ. ᑲᒪᖃᑎᖃᖃᑦᑕᓂᐊᕐᖁᒍᑦ  
ᐱᓇᓱᐊᖃᑎᑦᑎᓂᒃ, ᐃᓚᐅᑎᓗᒋᑦ  ᓄᓇᕕᒻᒥᐅᑦ, 
ᑮᓇᐅᔭᖃᕐᑎᓯᔩᑦ  ᑲᔪᓯᑎᑦᓯᔩᑦ, ᐊᒻᒪᓗ  ᑲᕙᒪ, 
ᐆᑦᑐᕋᐅᑎᓕᐅᕐᓂᒥ  ᐋᕐᕿᓯᒪᐅᑎᐅᓚᖓᔪᓂᒃ.

ᐱᓇᓱᐊᖃᑎᒌᑦᑐᕕᓂᐅᓕᕈᑦᑕ  ᐱᕙᓪᓕᐊᓂᕐᒥᒃ  
ᓄᐃᑕᑦᓯᐊᑐᒥᒃ  ᑕᕆᐅᑉ  ᐸᕐᓇᕐᑕᐅᒍᑎᖓᓂᑦ  
ᐃᓂᓪᓚᖓᐅᑎᑦᓴᒥᑦ,ᐊᑐᓛᕐᑕᕗᑦ  ᑐᑭᒧᐊᒍᑎᒋᓗᒍ  
ᐱᕕᓕᒫᑦᑎᓄᑦ  ᐱᕙᓪᓕᐊᓕᒍᑎᑦᓴᖓᓂᑦ  ᐊᒻᒪᓗ  
ᓴᓇᓯᒪᓗᑕ  ᑕᕆᐅᑉ  ᐊᑐᕐᑕᐅᓂᖓᓂᑦ  ᐸᕐᓇᓯᒪᐅᑎᒥᒃ  
(Fig2) ᑭᖕᖕᒎᒪᒋᔭᖏᑦᑕ  ᐊᑦᔨᖏᓐᓂᑦ  ᐊᒻᒪᓗ  
ᐱᒍᒪᔭᖏᓐᓂᑦ  ᓄᓇᕕᒻᒥᐅᑦ.

ᐊᐱᕐᓲᑏᑦ? ᖃᐅᔨᒋᐊᕐᓗᒋᑦ  ᓄᓇᕕᐅᑉ  ᑕᕆᐅᖁᑎᖓᓂᑦ  ᐸᕐᓀᑏᑦ  
ᐃᑦᓯᕙᔨᖏᓐᓄᑦ  ᐅᕝᕙᓗ  ᑕᑯᒋᐊᕐᓗᑎᑦ  ᒪᑉᐱᒐᑦᑎᓄᑦ  ᖃᕆᑕᐅᔭᒃᑯᑦ

